
Давлатимиз раҳбари Халқ депутатлари 
Тошкент шаҳри Кенгашининг навбатдан 
ташқари сессиясидаги сўзининг аввали-
да пойтахт жамоатчилиги билан кўришиб 
турганидан мамнунлигини таъкидлаб, бу-
гунги кундаги долзарб масалаларга тўх-
талди. Дунёдаги, жумладан, ҳамкор дав-
латлардаги вазиятнинг иқтисодиётимизга, 
аҳоли даромадларига салбий таъсирини 
камайтириш энг муҳим вазифалардан эка-
ни таъкидланди.

— Ҳар қандай бино ташқи таъсирлар-
га бардош бериши учун унинг пойдевори 
мустаҳкам бўлиши шарт. Мамлакатимиз 
пойдевори, бу — маҳалла. Маҳалланинг 
иқтисодий замини мустаҳкам бўлса, 

 одамлар даромади кўпайиб, яхши яшашга 
уйи, боласини ўқитишга шароити бўлса, 
эртанги куни учун хотиржам бўлса, шунда 
барқарорлик, тараққиёт бўлади, — деди 
 Шавкат Мирзиёев.

Шу нуқтаи назардан, мутасаддилар 
фаолиятидаги сусткашликлар, туманларда 
ишга солинмаётган имкониятлар кўрсатиб 
ўтилди.

Масалан, Тошкент шаҳрида лойиҳа 
қилиш истагидаги инвестор ва тадбир-
корлар кўп. Лекин бунинг учун ер кам. 
Фойдаланилмаётган жойларни давлат 
рўйхатидан ўтказиш, 979 та ер участкаси-
ни аукционга чиқариш, қишлоқ хўжали-
гидан саноат ва аҳоли пункти тоифасига 

ўтган 175 гектарлик ерни бериш орқали 
уларга шароит яратиш мумкин.

Янгиҳаёт туманида 764 гектар ерда 
“Янги авлод” махсус саноат зонаси ташкил 
этилмоқда. Хорижий ва маҳаллий тадбир-
корлар у ерда 2,5 миллиард долларлик ло-
йиҳаларни амалга ошириш бўйича таклиф 
билдирган. Бу ҳудудда янада кўпроқ ло-
йиҳаларни жойлаштириб, ўн минглаб иш 
ўрни очиш имконияти бор.

Иқтисодий фаол аҳолидан 80 минги 
ишга муҳтож. Шу билан бирга, пойтахтда-
ги корхона ва ташкилотларда 98 минг бўш 
иш ўрни мавжуд.

Жамоат хавфсизлигини таъминлаш, 
жиноятчиликни жиловлаш ишларини ҳам 

янги ёндашув асосида қайта кўриб чиқиш 
зарур.

Тошкент шаҳри аҳолиси турмушини 
янада яхшилаш учун бу каби қилинадиган 
ишлар жуда кўп. Шу боис, сессияда ташки-
лий масала кўрилди. Давлатимиз раҳбари 
Тошкент шаҳри ҳокими вазифасини бажа-
риб келаётган Шавкат Умурзоқов номзо-
дини пойтахт ҳокими лавозимига тавсия 
этди.

Ш.Умурзоқов 1979 йилда Тошкент 
шаҳрида туғилган. Кўп йиллар прокура-
тура тизимида ишлаган. 2018-2023 йил-
ларда “Ўзавтосаноат” акциядорлик жа-
мияти бошқаруви раиси бўлган. У ўтган 
йил мартдан буён Тошкент шаҳри ҳокими 

вазифасини бажариб келмоқда. Маҳаллий 
кенгаш депутатлари ҳам бир йил давомида 
унинг ишига баҳо бериш учун етарли им-
кониятга эга бўлди.

Халқ депутатлари, жамоатчилик вакил-
лари сўзга чиқиб, номзод ҳақида фикрлари-
ни билдирди. Овозга қўйиш натижаларига 
кўра, Шавкат Умурзоқов Тошкент шаҳри 
ҳокими этиб тасдиқланди.

Президент Тошкентда натижа қилиш 
учун имконият ҳам, ресурс ҳам, шароит 
ҳам етарли экани, бунинг учун шаҳар 
ва туман ҳокимлари, иқтисодий комп-
лекс вакиллари уйғониб, катта марралар 
олиб, қаттиқ ишлаши кераклигини таъ-
кидлади.

Йиғилишда шаҳарни иқтисодий-ижти-
моий ривожлантириш имкониятлари Юну-
собод тумани мисолида таҳлил қилинди.

Сўнгги етти йилда туманга 1 миллиард 
700 миллион доллар хорижий инвестиция 
киритилиб, корхона, савдо ва хизмат кўрса-
тиш объектлари 3,5 мингтага, иш ўринлари 
20 мингтага кўпайди. 6 минг хонадонли янги 
уй-жойлар қурилди, 8 мингта янги ўқувчи 
ўрни ташкил қилинди, 3 та олийгоҳ очилди.

Юнусобод ҳудуди бўйича Тошкент 
шаҳрида биринчи, аҳоли сони бўйича эса 
иккинчи ўринда туради. Туманда 64 та 
маҳалла бўлиб, 376 минг аҳоли истиқомат 
қилади.

МАМЛАКАТИМИЗ ПОЙДЕВОРИ БªЛГАН МА²АЛЛАНИНГ И¯ТИСОДИЙ ЗАМИНИ 
МУСТА²КАМ БªЛСА, ОДАМЛАРНИНГ ЭРТАНГИ КУНГА ИШОНЧИ ОРТАДИ 

Ўзбекистон Республикаси Президенти Шавкат Мирзиёев 3 апрель куни Халқ депутатлари Тошкент шаҳри Кенгашининг навбатдан 
ташқари сессиясида иштирок этди. Шунингдек, давлатимиз раҳбари пойтахтда олиб борилаётган бунёдкорлик ишлари, янги таълим ва 

туризм объектларида яратилган шароитлар билан танишди, Янги Тошкент шаҳрининг илк иншоотлари қурилишини бошлаб берди.

Аср – Йигирма бирдир. Йигирма тўртдир сана.
Дунё алғов-далғову хавф-хатар кўпдир яна.
Турфа давлатлар аро қалтис обу ҳаводир,
Бошида минг бир ташвиш, минг бир ўй ва хавотир –
Йўлбошчи эл кезади. Эл дардини сезади.
Маҳаллама-маҳалла, хонадонма-хонадон – 
Йўлбошчи эл кезади.
Баҳор кечикди бу йил. Эл ҳам ичикди бу йил,
Орзу-ниятлар мўлдир катта-кичикда бу йил.
Манзил-баманзил юриб, кўнгилма-кўнгил кириб –
Эл ҳаёту турмушин ўз кўзи билан кўриб,
Айтмангизким: шунчаки кезиб юрар эл аро,
Кезиб ҳам сезиб юрар ҳар тақдир, ҳар дил аро.
Эл-улус шоду хандон, бари эл лолу ҳайрон:
Бунақаси бизларда бўлмагандир ҳеч қачон!
Эл ҳолини эл кезиб билса бўлар экан-ку!
Билса бўлар экан-ку! Қилса бўлар экан-ку!

Президент гаплари – бир миллатнинг дардлари,
Президент дардлари – элнинг дардлар дафтари.
Ўзбек, рўйи жаҳонда овозанг йўқолмади,
Шаънингга отилмаган бир тош ё ўқ қолмади.
Нурсиз пайкаллар аро эгилиб эртаю кеч,
Сабр косанг тўлди-ю, косанг оқармади ҳеч!
Ғариб, тийра уйларинг нурга тўлар экан-ку!
Қилса бўлар экан-ку! Қилса бўлар экан-ку!
Бу кунларга биз йиллар кўп йўллар юриб келдик,
Ўзимизни ўтга ҳам, чўққа ҳам уриб келдик.
Ҳақсизликни гарчи кўп кўрибмиз, биродарлар,
Янги Ўзбекистонда турибмиз, биродарлар!

Сирдарё, Сайхунобод – ҳар маҳалла-кўй обод,
Бўлмоғи-чун ҳар кўнгил, онгу фикру ўй обод,
Энг аввало ҳар бир қалб, дилни уйғотиш керак,
Ҳар кишини, ҳаммани, элни уйғотиш керак!
Чексиз дашту қирларга кўклам келмайин ҳали,
Наврўзий насимларинг майин елмайин ҳали –
Сурхондан то Хоразм – маҳзун кўнгилларгача,
Мунис муаллималар – опа-сингилларгача –
Милён-милён дилларга баҳор келар экан-ку!
Қилса бўлар экан-ку! Қилса бўлар экан-ку!

Қаламқош қалдирғочлар – элчи эгачиларинг,
Қайга кетди, деб сўрар “Ўқчи”, “Эгарчи”ларинг?1
Иккови бир эгарни миниб кетди, дер биров,
Қодирий музейига тиниб кетди, дер биров.
Мозий ишлари гарчи ғайридир, ғайирлидир,
Унга қайтиб иш кўрмоқ ҳамиша хайрлидир.
Етсин деб авлодларга бу ўтинч, илтимосни,
Мен “Ўткан кунлар”ингдан олдим бу иқтибосни.
Тонг саҳар кўрсангизким – бўлмиш бир шаҳар пайдо,
Кимни этмас, ёронлар, кўркам бу шаҳар шайдо!
Бутун эл шоду хандон, халқу халойиқ ҳайрон:
Бундайин мўъжизани кўрганми ҳеч бир замон?
Ҳамшаҳарлар, меҳмонлар барча бирдай ҳайратда:
Халқ учун, Ватан учун бу бир шараф, албатта!

Эл эгаси эл кезар – сайлабмас ё саралаб,
Эл билан суҳбат қурар эл аро, эл оралаб.
Етти қат фалакларни кўзлаб бўйлар экан-ку,
Осмонўпар “сити”лар қурсанг бўлар экан-ку!

Бор-йўғи олти йилми, етти йил бундан бурун,
Бир мактабга киролмай талашган эдик ўрин.
Руфат Рисқиевдан дил армонларин сўргайсиз, 
Сўнг Баҳодир Жалолнинг мактабин бир кўргайсиз.
Ору номус, матонат замонидир бу замон,
Бунда эл-юрт муштлари камол топгай бегумон.
Капалакдай қизимиз Диёра Келдиёрнинг –
Зафари шарафидир аслида эл-диёрнинг.
Байроғингни ҳар уйга илса бўлар экан-ку!
Қилса бўлар экан-ку! Қилса бўлар экан-ку!
Мен давру замонимни шеърга солсам, аввало,
Тавалло айлаб келар жадид бобом Тавалло:
Биз етмаган кунларнинг ғоясини асрангиз,
Яратганнинг Ердаги соясини асрангиз!
Эй сен, оламга сочган ёғду, нур-зиё, Ватан –
Бобораҳим Машрабдай азиз, авлиё, Ватан!
Ҳар зарраи тупроғинг – панд-ҳикмат мактабидир,
Ҳар ўғил-қиз, қароғинг – бу Ибрат мактабидир.
Ёш кўнгиллар шеър айтиб завққа тўлар экан-ку!
Қилса бўлар экан-ку! Қилса бўлар экан-ку!

Эл кезар бедор, уйғоқ мамлакатнинг эгаси –
Не бўлар деб бу халқнинг, бу миллатнинг эртаси?
Жиззах қўзғалонлари шунчаки тарих эмас –
Ўн олти минг доғингдир – бағрингдан мангу кетмас.
Эй, тўқлик замонларнинг беклари, тўралари,
Эсдан чиқдими қуллик, қарамлик тўрвалари?
Эй, нафсин деб ўзи хон – кўланкаси майдонлар,
Сизни бедор этмасми шаҳидлар тўккан қонлар?!
Не бўлар деб бу халқнинг, бу миллатнинг эртаси –

Эл кезар уйғоқ, бедор мамлакатнинг эгаси.
Оллоҳдан иноятдир – гар дилда диёнатдир,
Лоқайдлик – хиёнатдир, Ватанга хиёнатдир!
Дунёни ушлаб турган уйғоқ диллардир асли,
Уйғоқ диллар деганим – уйғоқ эллардир асли.
Аммо рўйи заминда жаҳолат ҳам ухламас,
Разолат ҳам бедордир, қабоҳат ҳам ухламас.
Ҳукмдор бедор бўлса – миллат гуллар экан-ку!
Эл-юрт билар экан-ку! Қилса бўлар экан-ку!

Ўзбек ўз Раҳнамосин “Ота” деб келган доим,
Шу эллар, шу юртларни Ўзинг асра Худойим!
Йўлбошчи эл кезади – гоҳ поезд, гоҳ пиёда,
Бундай Ватан йўқ бошқа Ер юзида, дунёда.
Уйғоқ минорларингдан янграган азонларинг
Сеҳридан жимирлагай юлдузли осмонларинг.
Муборак кунлар аро бутун халқ – бир кўзу қош,
Муфтий ҳазратлари ҳам Йўлбошчига сафардош:
Шундай замонга етдик армонлар давомида,
Дуолар кетар қатор вагонлар маромида.
Ризқу баракасини Ўзи йўллар экан-ку!
Халқим деган зотларни Ҳақ ҳам қўллар экан-ку!
Халқ ҳам қўллар экан-ку! 
Ҳар кунингга шукрлар қилсанг бўлар экан-ку!
Билсанг бўлар экан-ку!

Сирожиддин САЙЙИД,
Ўзбекистон халқ шоири

  1Эски Тошкентнинг “Ўқчи”, “Эгарчи” маҳаллалари.

Эҳтиром 
ХАЛҚИМ ДЕГАН ЗОТЛАРНИ 

ҲАҚ ҲАМ ҚЎЛЛАР ЭКАН-КУ!..
Ўзбекистон Республикаси Конституциясининг 

109-моддаси 15-банди ва 124-моддасига асосан ҳамда 
халқ депутатлари Тошкент шаҳар Кенгашининг қарорига 
мувофиқ, Шавкат Буранович Умурзаков Тошкент шаҳар 
ҳокими лавозимига тайинлансин.

Ўзбекистон Республикаси
          Президенти           Ш. МИРЗИЁЕВ
Тошкент шаҳри,
2024 йил 3 апрель

Ш.Б.УМУРЗАКОВНИ 
ТОШКЕНТ ША²АР ²ОКИМИ

ЛАВОЗИМИГА 

Ўзбекистон Республикаси 
Президентининг
Ф А Р М О Н И 

ЖАМИЯТ 
БАРОМЕТРИ

Ўзбекистонда БОЛАЛАР 
КАМБАҒАЛЛИГИ даражаси 
СЕЗИЛАРЛИ КАМАЙДИ

Қайсики оилада тинчлик-хотиржамлик ҳукм сурса, 
ўша жойда тотувлик, барака бўлади. Эл-юрт тинчлиги эса мамлакат 

тараққиёти, аҳоли фаровонлигига замин яратади. 2 СИЁСАТ

Бошланиши 1-бетда

Ҳудуд солиқ тушумлари ҳажми бўйича 
етакчи. Лекин аҳоли жон бошига ҳисоблаган-
да юқори эмас. Туманнинг пойтахт саноати-
даги улуши энг охирги ўринда.

Шулардан келиб чиқиб, аҳоли даромадла-
рини ошириш бўйича ишга солинмаган имко-
ниятлар кўрсатиб ўтилди.

Хусусан, Юнусобод туманидаги 9 та банк 
филиали йирик мижозлари билан 64 та маҳал-
ла ўртасида “кўприк” бўлади. Улардаги оила-
лар даромади кўпайса, банк мижози бўлган 
тадбиркорнинг маҳсулотига талаб ошади. Бун-
дан тадбиркор ҳам, банк ҳам фойда кўради.

Энди банкларга одамлар даромадини кў-
пайтириш, туман иқтисодиётини барқарор 
ўстириш бўйича янги масъулият белгилана-
ди. Иш ўрни яратган мижозларга кредит фои-
зи тушириб борилади. Ҳоким ёрдамчилари 
эса ишсизларни тадбиркорлар талаби асоси-
да ўқитади.

Мутасаддиларга бу борада “Юнусобод 
тажрибаси”ни йўлга қўйиш бўйича кўрсат-
малар берилди.

Юнусобод пойтахтнинг энг қулай қисми-
да жойлашгани учун “ўсиш нуқтаси” бизнес 
эканини ҳаётнинг ўзи кўрсатиб беряпти. Янги 
инвестициялар оқимига шароит яратиш мақ-
садида эскирган қиёфадаги ёки давлат идора-
лари жойлашган бинолар ўрнида замонавий 
савдо, хизмат ва овқатланиш лойиҳаларини 
амалга ошириш мумкин. Натижада 7 мингта 
юқори даромадли иш ўрни очилади.

Ер ўта чекланган шароитда бор инфра-
тузилмани вертикал ўстириш орқали саноат 
ва савдони ривожлантириш зарур. Хусусан, 
деҳқон бозорларини қават-қават усулда кен-
гайтириш учун шароит бор. Шунингдек, ки-
чик саноат зонасидаги бино-иншоотларни 3-4 
қават қилиб, қайта қуриш ҳисобига қўшимча 
200 минг квадрат метр ҳосил бўлади.

Ижтимоий соҳада хусусий шериклик ло-
йиҳаларини кўпайтириш орқали ҳам мингта 
иш ўрни яратса бўлади. Масалан, 7-сонли 
шаҳар шифохонаси учун янги бино қурилса, 
бўшайдиган ерда кореялик инвесторлар 420 
ўринли кўп тармоқли клиника қуриш ташаб-
бусини билдирган.

Умуман, ўрганишлар асосида Юнусобод-
да 600 миллион доллар инвестиция, 35 минг-
та юқори даромадли иш ўрни имкониятлари 
аниқланган.

Ҳукуматга барча туманларни шу тарзда 
ўрганиб, Тошкент шаҳрида 250 минг юқо-

ри даромадли иш ўрни яратиш, 2 миллиард 
доллар сармоя жалб этиш чораларини кўриш 
топширилди.

Саноат, инфратузилма, тадбиркорлик ва 
коммунал соҳаларда илғор хорижий тажри-
бани жорий этиш вазифаси қўйилди.

Маҳаллалардаги ободлик масаласига ҳам 
алоҳида эътибор қаратилди. Маҳалла раисла-
ри ва нуронийлар миллий қадриятларимиз-
ни тиклаб, кўча бўйлари ва ҳовлиларда гулу 
райҳонлар экиш, дарахт ўстириш, ишкомлар 
қилиш, озодалик ишларига бош-қош бўлиши 
зарурлиги айтилди.

Давлатимиз раҳбари бу борадаги фаол-
ликни рағбатлантириш мақсадида танлов 
ўтказиб, йил якуни билан энг намунали ма-
ҳаллага электромобиль совға қилиш такли-
фини билдирди. Бу таклиф олқишлар билан 
қўллаб-қувватланди.

Йиғилиш сўнгида Президент халқ депу-
татлари, маҳалла раислари, зиёлилар ва ёш-
лар билан мулоқот қилди.

Шундан сўнг Президент Шавкат 
 Мирзиёев Юнусобод туманидаги 5-умумтаъ-
лим мактабида бўлди. “Ўзбекистон — 2030” 
 стратегиясида таълим тизими ислоҳотлари 
энг биринчи вазифа этиб белгиланган. Бу бо-
радаги муҳим масалалардан бири — ўқувчи 
ўринларини кўпайтириш.

Давлатимиз раҳбари янги муассасалар 
барпо этиш билан бирга, мавжуд мактаблар-
нинг ўзига қўшимча қават ёки ёнидан бино 
қуриш мақсадга мувофиқлигини айтган эди.

Мазкур 5-мактаб илгари 960 ўринли эди. 
Лекин ўқувчилар сони 2 мингдан ошарди. Шу 
боис, ўтган йили реконструкция қилиниб, қў-
шимча бинолар қурилди. Натижада 1 минг 
700 та қўшимча ўрин пайдо бўлди.

Мактабда 65 та ўқув, 12 та чет тили ва  
5 та компьютер хонасида замонавий шароит-
лар яратилди. Ўқувчиларни аниқ фанлар, 
муҳандислик ва технологияларга қизиқ-
тирувчи STEM-лаборатория ва спорт зали 
зарур анжомлар билан таъминланди, ковор-
кинг ва рекреация ҳудуди ташкил этилди. 
Мактаб кутубхонасида 5 минг 800 дан ортиқ 
илмий ва бадиий адабиётлар бор.

Бугун мактабда 2 минг 600 нафарга яқин 
ўқувчи таълим олмоқда. Ўтган йили 165 на-
фар битирувчидан 163 нафари олий таълимга 
ўқишга кирган.

Юртимизда ўғил-қизларни ёшлигида-
ноқ касбга йўналтиришга катта аҳамият 
қаратилмоқда. 5-мактабда ҳам юқори синф 
ўқувчилари тикувчилик, пазандачилик, ёғоч 

ва  металлга ишлов бериш кўникмаларини 
 ўрганяпти. 

Президент ушбу тўгараклардаги шароит-
ларни кўздан кечирди. 

Тошкент шаҳри директорлар кенгаши 
 аъзолари билан суҳбатда ўқитувчилар меҳна-
ти ва ҳурмати ҳақида сўз борди.

— Шундай вақтлар бўлдики, педагоглик-
ка эътибор сусайиб кетди. Ҳозир бу шарафли 
касбнинг нуфузини тиклаш, уларни моддий 
рағбатлантиришга ҳаракат қиляпмиз. Янги 
Тошкент шаҳри қурилишини ҳам Педагогика 
университети биносига пойдевор қўйишдан 
бошламоқчимиз. Чунки янги Ўзбекистон-
нинг биринчи замини — ўқитувчилар. Шу-
нинг учун улар доим ўз устида ишлаши, би-
лим ва услубларини ривожлантириб бориши 
керак, — деди давлатимиз раҳбари.

Мактабнинг янги имкониятларидан тўла 
фойдаланиш, таълим сифатини Президент 
мактабларига яқинлаштирган тарзда ошириш 
бўйича кўрсатмалар берилди.

Давлатимиз раҳбари Тошкент шаҳридаги 
1-болалар мусиқа ва санъат мактабини кўз-
дан кечирди.

Мактаб ўтган йили республика бюджети 
маблағлари ҳисобидан бунёд этилган. 250 
ўқувчига мўлжалланган. Жорий ўқув йилида 
1-синфга 145 нафар ўғил-қиз қабул қилинган.

Бу ерда ёшлар 12 йўналиш бўйича мактаб-
дан ташқари таълим олади. Ўқувчилар ижо-
дий имтиҳонлар асосида саралаб олинади.

Элликка яқин ўқув ва компьютер хона-
лари, тадбирлар залида шинам шароитлар 
яратилган. Кутубхонада 5 минг 500 дан ортиқ 
ўқув адабиёти ва ноталар жамланган.

Президентимиз санъат маънавий бой ав-
лодни тарбиялашга хизмат қилишини, бунга 
меҳрни болаликдан бошлаб шакллантириш 
зарурлигини таъкидлади. Шу мақсадда уму-
мий таълим тизими билан мусиқа таълими 
дастурларини уйғунлаштириш муҳимлиги 
айтилди. Санъат мактаблари билан олийгоҳ-
лар, театрлар ва бошқа маданият муассаса-
ларининг ҳамкорлиги тизимини кучайтириш 
вазифаси қўйилди.

Мамлакатимизда барча мактаблар чолғу 
асбоблари билан таъминланиб, ёшларнинг қи-
зиқиш ва истеъдоди ривожлантирилмоқда. Бу 
анъанавий санъат йўналишлари билан бирга 
мақом, бахшичилик ва мумтоз мусиқа қадрият-
ларимизни давом эттиришга хизмат қилади.

Давлатимиз раҳбари Шайхонтоҳур тума-
нидаги Гулбозор маҳалласида ҳам бўлди.

Ҳар бир маҳалланинг ўзига хос анъанала-

ри ва имкониятлари бор. Улар “ўсиш нуқта-
си”га айлантирилиб, иш ўринлари очиш ва 
аҳоли даромадларини ошириш манбаи сифа-
тида ривожлантирилмоқда.

Гулбозор Тошкентнинг тарихий қисми-
да, Чорсу бозори ёнида жойлашган. Бу ерга 
йилнинг барча мавсумида хорижий туристлар 
кўп келади. Шу боис, ҳудуд туризм хизмат-
ларига ихтисослаштирилди. Кўча ва уйларда 
пойтахтнинг қадимги кўринишини сақлаб 
қолган ҳолда қўшимча шароитлар яратилди.

Хусусан, барча коммуникация тармоқлари 
ер остидан ўтказилди. Кўча бошида тарихий 
дарвоза қайта тикланди. Ўймакор устунли 
катта айвон, унга яқин жойда ҳовуз барпо 
этилди. Миллий каштачилик ва ҳунарманд-
чилик устахоналари, новвойхона, миллий 
ошхоналар, заргарлик дўконлари ташкил қи-
линди. “Нон тарихи” ва “Қадимги Тошкентга 
саёҳат” номли кўргазмалар очилди. Уч юл-
дузли меҳмонхона ҳам бунёд этилмоқда.

Бу кўча Шайхонтоҳур туманида ташкил 
этилаётган “туризм ҳалқаси”нинг бир қисми 
бўлади. Бир сўз билан айтганда, бу ерда сай-
ёҳлар қадимийлик ва миллийлик муҳитини 
ҳис этади.

Маҳалла аҳли давлатимиз раҳбарига ҳу-
дуддаги ўзгаришлар, одамлар ҳаёти ҳақида 
сўзлаб берди. Бу ерда 2 минг 670 нафар аҳоли 
яшайди. Савдо, ҳунармандчилик ва хизмат 
кўрсатиш ривожлангани натижасида маҳалла 
ишсизликдан холи ҳудудга айланган. “Хавф-
сиз ҳудуд” тизими жорий этилган. Бу лойиҳа 
амалга оширилганидан сўнг барча хонадон-
нинг даромад топиш имконияти анча ошгани 
қайд этилди.

Президентимиз миллий кийимлар ва ама-
лий санъат маҳсулотларини кўздан кечирди, 
уларни тайёрлаётган ҳунарманд хотин-қиз-
лар билан суҳбатлашди.

Давлатимиз раҳбари маҳалладаги сумалак 
сайлида иштирок этди. Онахонлар тинч-осо-
йишта юртга байрамлар ярашишини, бунинг 
учун Яратганга беҳисоб шукр қилишларини 
айтишди. Шавкат Мирзиёев уларни муборак 
Рамазон кунлари билан табриклаб, эзгу ти-
лаклар изҳор этди. Халқимизга тинчлик ва 
фаровонлик тилаб дуолар қилинди.

Мутасаддиларга “туризм ҳалқаси”ни да-
вом эттириб, соҳада бандликни ошириш бў-
йича кўрсатмалар берилди.

— Замонавий мажмуалар ҳамма жойда 
бор. Биз хорижий сайёҳларни буюк тарихи-
миз билан кўпроқ жалб этишимиз мумкин. 
Шунинг учун бу ер кечаю кундуз фаолият 

юритадиган туристик марказга айланиши ке-
рак. Бундай этнографик масканларни кўпай-
тириш, миллий қадриятларимизни намойиш 
этиш, турли фестиваллар ўтказиш зарур, — 
деди Шавкат Мирзиёев.

Жорий йил 12 январда Ўзбекистон Рес-
публикаси Президентининг “Республикага 
хорижий туристлар оқимини кескин ошириш 
ҳамда ички туризмни янада жадаллаштириш 
чора-тадбирлари тўғрисида”ги фармони қабул 
қилинган эди. Унга мувофиқ, туризм масканла-
рини кўпайтириш, ҳудудларни ўзаро боғловчи 
туризм хизматларини янада кенгайтириш бў-
йича иш олиб борилмоқда. Бунинг ижросини 
Гулбозор мисолида ҳам кўриш мумкин.

Шунингдек, “Яшил макон” лойиҳаси дои-
расида мевали ва манзарали дарахтлар, гул-че-
чаклар экилиб, маҳаллага файз қўшилмоқда.

Бундан бир йил аввал, 18 март куни Янги 
Тошкент шаҳрининг қурилишига тамал тоши 
қўйилган эди.

Бунёдкорлик ишларини мувофиқлашти-
рувчи кенгаш ва дирекция тузилиб, лойиҳа-
лаштириш олиб борилди.

Муқаддас Рамазон ойида бу ерда илк ин-
шоотлар қурилишини бошлаш маросими 
бўлди.

Тадбирда Президент Шавкат Мирзиёев 
нутқ сўзлаб, бу тарихий воқеа эканини таъ-
кидлади.

— Бугун “Янги Ўзбекистон” универси-
тети ва Тошкент давлат педагогика универ-
ситетининг кампуслари, Миллий кутубхона, 
Миллий театр, Алишер Навоий номидаги 
халқаро илмий-тадқиқот маркази, Адабиёт 
музейи, ижод мактаби ҳамда Миллий мақом 
марказига тамал тоши қўямиз. Янги шаҳар 
қурилиши илм-фан, маънавият масканлари-
дан бошланаётгани бежиз эмас. Булар маъри-
фатли жамият барпо этиш ғоямизнинг асоси 
ва намунаси бўлади, — деди давлат раҳбари.

Маърифатли жамиятнинг асосий пойдево-
ри мактаб бўлса, муаллим унинг устунидир. 
Шу боис, бу ерда биринчилар қаторида Тош-
кент давлат педагогика университетининг 
янги кампуси барпо этилади. У 20 минг та-
лабага мўлжалланган ўқув бинолари, 5 минг 
ўринли ётоқхона, 300 ўринли боғча, 616 
ўринли мактаб, 588 ўринли академик лицей, 
замонавий спорт комплекси, маданият саро-
йи, амфитеатр ва бошқа объектларни ўз ичига 
олади. Юқори рейтингли хорижий олийгоҳлар 
тажрибаси асосида “боғча — мактаб — уни-
верситет” яхлитлигидаги инновацион педаго-
гик кластер ташкил этилади.

“Янги Ўзбекистон” университети юрти-
миздаги энг нуфузли олийгоҳ бўлиб, унда му-
ҳандислик, бошқарув, ахборот технологияла-
ри, агротехнологиялар, гуманитар ва табиий 
фанлар бўйича мутахассислар тайёрланади.

Шаҳарда мазкур университет учун ҳам за-
монавий кампус қурилади. Хусусан, бу ерда 
10 минг талабага мўлжалланган ўқув бино-
лари, 1 минг 150 ўринли ошхона, кутубхона 
ва ихчам музей, спорт мажмуаси, олимпия 
сузиш ҳавзаси барпо этилади. Шунингдек, 
талабалар учун 2 минг ўринли ётоқхона, про-
фессор-ўқитувчиларга 286 ўринли турар жой 
қуриб берилади.

Навбатдаги лойиҳа — Ўзбекистон Мил-
лий кутубхонаси учун янги мажмуа. Бу ерда 
кутубхона фондида сақланаётган 10 мил-
лиондан ортиқ адабиётларни муносиб сақ-
лаш ва бир пайтнинг ўзида 1 минг 420 нафар 
китобхонга сифатли хизмат кўрсатиш учун 
барча шароитлар яратилади. Унинг умумий 
майдони 30 минг метр квадратни ташкил қи-
лади.

Театр санъати халқ маънавияти, ёшлар 
тарбияси билан чамбарчас боғлиқ. Шу боис, 
Янги Тошкентда халқаро талаблар асосида 
Миллий театрнинг муҳташам биноси барпо 
этилади. Унда санъаткорлар учун ҳам, томо-
шабинлар учун ҳам ҳар жиҳатдан қулай ша-
роитлар яратилади. Келгусида у юртимиздаги 
барча театрлар учун ўзига хос ижодий лабо-
ратория вазифасини бажаради.

Шаҳарда Алишер Навоий номидаги хал-
қаро илмий-тадқиқот маркази, ижод мактаби, 
Адабиёт музейи ва Миллий мақом марказини 
жамлаган ўзига хос маънавият мажмуаси ҳам 
қад ростлайди.

Давлатимиз раҳбари бу мажмуаларнинг 
имкониятлари ва аҳамиятига тўхталиб ўтди.

— Бугун пойдевори қўйилаётган маскан-
лар кўп йиллар халқимиз маънавиятини бо-
йитиш, ёшларимизни ҳар томонлама етук ва 
баркамол инсонлар этиб тарбиялашга хизмат 
қилади. Янги Тошкент шаҳрининг нафақат 
юртимиз, балки минтақамизда ҳам чинакам 
илм-маърифат ва маданият марказига айлани-
шига катта ҳисса қўшади, деб ишонаман, — 
деди Шавкат Мирзиёев.

Президентимиз рамзий тугмани босиб, 
бинолар қурилишини бошлаб берди.

Зиёдулла ЖОНИБЕКОВ,
Икром АВВАЛБОЕВ, 

ЎзА мухбирлари 

Билакс, бугун “ақлини таниган”, ҳуқуқий 
асосга таянадиган дунё яна ўзаро қарама-қар-
шиликлар, қонли тўқнашувлар қуршовида 
қолди. Ачинарлиси, турли хунрезлигу уруш-
лар туфайли миллионлаб одам, тинч аҳоли 
қурбон бўляпти. Мамлакатлар иқтисодиёти 
издан чиқиб, тараққиёт ортга суриб ташлан-
моқда.

Манбаларда келтирилишича, нотинчлик, 
уруш сабаб охирги беш минг йилда уч мил-
лиарддан зиёд одам ҳаётдан кўз юмган. Булар 
ҳеч қачон тўхтамайдигандек. Нафс, манфаат 
деган бало бор экан, тўхтамаса ҳам керак.

Биз инсоният тафаккури энг бойиган 
ахборот технологиялари асри, йигирма би-
ринчи юз йилликда яшар эканмиз, урушлар, 
вайронагарчиликлар тўхташ ўрнига янги си-
фатлар билан “бойиб” бораётгани ачинарли. 
Одамларни оммавий қиришга йўналтирилган 
қурол-яроғларнинг энг замонавий, қирғинба-
рот турлари ўйлаб топил япти ва ишлаб чиқа-
риляпти. Бугун ўзини дунёга устун бўламан, 
деб даъво қилаётган гегемон давлатлар буни 
ўзаро “мусобақа”га айлантириб олгани ҳам 
бор гап. Илгари ҳатто тасаввур ҳам қилиб 
бўлмайдиган “ақлли” ракеталар, ўқ-дорилар 
ишлаб чиқариш кучаймоқда. 

Мингдан минг шукрки, юртимиз тинч. 
Тинч юртга байрамлар, тўйлар ярашади, 
дейди халқимиз. Мамлакатимизда олиб 
борилаётган ислоҳотлар замирида ана шу 
тинчлик-осойишталикни мустаҳкамлаш, 
халқимиз фаровонлигини ошириш мақсади 
мужассам.

Тинчлик дегани нима ўзи? Тинчлик бу — 
ўзгаларни безовта қилмаслик, байрам тад-
бирлари, тўй-томошамизни тинч-хотиржам, 

Огоҳлик

КªЗДА ЁШДАЙ ¯АЛ¯ИБ ТУРИБДИ ОЛАМ...
Инсон ақлини таниб, ёши улғайиб боргани сайин бошқалар 
билан можарога боришдан қочадиган бўлиб қолади, баҳсли 
вазиятларни ўзаро муроса орқали ҳал этишга ҳаракат 
қилади. Ўз навбатида, феълимиздаги бу қараш биз орқали 
жамиятга, давлат сиёсатига кўчади. Расмий ҳисобда 
дунёнинг ёши 2 минг йилдан ошиб, ақлини танир даражага 
келганига ҳам бир неча юз йил бўлди. Ҳар ҳолда Биринчи ва 
Иккинчи жаҳон уруши каби мислсиз талафотлар хулосаси 
асосида дунёда тинчликни таъминлаш, ўзаро низоларни 
тинч йўл билан ҳал қилиш бўйича халқаро келишувларга 
эришилгани, бу тўғрисида тегишли ҳужжатлар қабул 
қилингани, қолаверса, давлатлар ўртасидаги дипломатик 
алоқалар ривожланганига анча бўлди.

уруш-жанжалсиз  ўтказиш, фарзандларимиз 
боғча ва мактабга, биз эса ишимизга бехаво-
тир бориб келишимиз. 

Қайсики оилада тинчлик-хотиржамлик 
ҳукм сурса, ўша жойда тотувлик, барака бў-
лади. Эл-юрт тинчлиги эса мамлакат тарақ-
қиёти, аҳоли фаровонлигига замин яратади. 
Мабодо акси бўлса-чи? Бундай ҳолатда тўй-
томоша, кўнгилхушлик, ҳазил-мутойиба, 
ҳаёт лаззатини тасаввур қилиш у ёқда турсин, 
кўнгилга қил ҳам сиғмайди. 

Шу ўринда қайд этиш керакки, мамлакати-
мизда нишонланадиган байрам тадбирлари, 
кўнгилочар масканлар, концерт томошалари, 
умуман, одам гавжум бўладиган жойларда 
хавфсизликни таъминлашга алоҳида эътибор 
қаратилади. Бунинг жуда тўғри эканини сўнг-
ги пайтларда дунёнинг турли минтақаларида 
содир этилаётган терактлар ҳам тасдиқлайди. 
Тўғри, кучайтирилган назорат тадбирлари 
бир оз ноқулайлик туғдириши, бу эса айрим-
ларнинг тоқатсизланиб, энса қотиришига са-
баб бўлиши мумкин. Лекин бир жиҳатни асло 
ёдимиздан чиқармаслигимиз шарт: эҳтиёт 
чораларисиз жуда катта талафот кўришимиз 
эҳтимоли йўқ эмас.

Яқинда Москвада содир бўлган терактдан 
қиёс. Айнан шундай тадбирларнинг бирида 
содир бўлган хунрезлик кўпчиликнинг ўли-
ми, жароҳат олишига сабаб бўлди, миллион-
лаб юракларга мотам, қайғу кирди. Биргина 
мана шунинг ўзиёқ хавфсизлик чоралари 
нақадар муҳим ва зарур эканини исботлаб 
турибди. 

Хавфсизлик чоралари мана шу каби ҳар 
қандай кўнгилсизликнинг олдини олишини 
кўп ҳам тушунавермаймиз. Ёки тан олгимиз 

келмайди. Шу сабабданми, жамоат хавфсиз-
лигини таъминлаш борасидаги назорат тад-
бирларини унча хушламаймиз.

Жорий йил 29 март куни давлатимиз 
раҳбари бошчилигида ҳуқуқни муҳофаза 
қилувчи органлар ва куч тузилмалари раҳ-
барлари иштирокида жамоат хавфсизлигини 
таъминлаш масалалари юзасидан ўтказилган 
йиғилишда ҳам жамоат хавфсизлигига янги 
таҳдид ва хатарлар тобора ортиб бораётган 
бугунги шароитда жамоат тартибини сақлаш 
ва фуқаролар хавфсизлигини таъминлаш-
да ҳуқуқни муҳофаза қилиш идоралари ва 
тадбиркорлик субъектлари ўртасидаги ҳам-
корликни кучайтириш зарурлигига эътибор 
қаратилди.

Ички ишлар вазирлиги ва Миллий гвардия 
раҳбарияти олдига жамоат тартибини сақлаш 
бўйича олиб борилаётган ишларни янада 
кучайтириш, аҳоли гавжум жойларда содир 
этилиши мумкин бўлган террорчилик ҳарака-
ти ва бошқа фавқулодда вазиятларнинг олди-
ни олишга қаратилган таъсирчан чораларни 
кўриш вазифаси қўйилди.

Дарҳақиқат, халқимизнинг тинч ва осо-
йишта ҳаётини таъминлаш ҳамда жамияти-
мизда қонунга ҳурмат ва жамоат хавфсиз-
лиги маданиятини шакллантириш ниҳоятда 
долзарб вазифа.

Белгиланган вазифалардан келиб чиқиб, 
юртимиз тинчлиги, халқимиз осойишталиги-
ни сақлаш, пойтахтимизда фуқаролар хавф-
сизлигини таъминлаш мақсадида Тошкент 
шаҳар ИИББ ходимлари савдо мажмуалари, 
кўнгилочар масканлар, бозор ва бошқа жа-
моат жойларида кучайтирилган тартибда 
хизмат олиб бормоқда.

Мамлакатимизнинг барча ҳудудларида 
қад ростлаган, юртдошларимиз ҳордиғи ҳам-
да кундалик юмуши учун хизмат қилаётган 
маданий-кўнгилочар масканлар, йирик савдо 
марказлари ва деҳқон бозорлари, қолаверса, 
хиёбонлар, спорт иншоотлари ҳамда бошқа 
жамоат жойларида хавфсизликни таъминлаш 
борасидаги вазифалар бекаму кўст бажарил-
моқда. Гувоҳи бўлаётганимиздек, дунёда рўй 
бераётган аянчли воқеликлар макон ёки жой, 
миллат ёки ёш танламайди. Биз тинч ва осо-
йишта, дориламон кунларда яшар эканмиз, 
юртимизни турли ташқи таъсирлардан, ёмон 
ниятли кимсалардан ҳимоя қилишни ҳар би-
римизга дахлдор масала сифатида тушуни-
шимиз муҳимдир.

Хунрезлик ва мудҳиш воқеалардан ҳимоя-
ланиш учун юртимиз, шаҳримиз, маҳалламиз, 
кўчамиз тинчлиги учун барчамиз бир бўлиб 
бирлашишимиз, огоҳликни кучайтиришимиз 
зарур. Бунинг учун жамоат жойларида шубҳа-
ли кўринган шахсларга эътибор қаратиш ҳам-
да улар ҳақида зудлик билан ҳуқуқни муҳофа-
за қилувчи органларга хабар бериш муҳим.

Бундан ташқари, турли манзилларда қа-
ровсиз қолдирилган ҳар қандай буюмни 
 эътибордан четда қолдирмасдан, улар ҳақида 
дарҳол 102 рақамига хабар бериш лозим. Ва 
албатта, жамоат жойларида хизмат вазифа-
сини бажариб, хавфсизликни таъминлаётган 

ҳуқуқ посбонларининг қонуний талабларини 
эътирозсиз бажариш керак.

— Бугунги кунда юртимиздаги  
100 дан ортиқ объект — бозорлар, йирик 
савдо, кўнгилочар, дам олиш мажмуалари 
ва марказлари ҳамда фуқаролар гавжум бў-
ладиган бошқа жойларда жамоат тартибини 
сақлаш ва хавфсизликни таъминлаш бораси-
да ички ишлар органлари томонидан бошқа 
ҳуқуқни муҳофаза этувчи идоралар билан 
биргаликда бир қатор чора-тадбирлар белги-
ланиб, амалга оширилмоқда, — дейди ИИВ 
Жамоат хавфсизлиги департаменти Жамоат 
тартибини сақлаш хизмати бошлиғи, полков-
ник Шерзод Ибрагимов. — Жумладан, юқо-
рида қайд этилган йирик савдо ва кўнгилочар 
мажмуаларда жамоат тартибини сақлаш ва 
хавфсизликни таъминлаш мақсадида куч ва 
воситалар тақсимоти ишлаб чиқилиб, унга 
асосан, мингдан ортиқ ИИВ ва Миллий гвар-
диянинг ҳудудий бўлинмалари шахсий тар-
киби хизматга жалб этиб келинмоқда.

Шунингдек, бундай жойларда ўрнатилган 
барча видео-кузатув камералари ички ишлар 
органларининг ситуацион марказларига ин-
теграция қилиниб, туну кун назорат олиб бо-
рилмоқда. Бундан ташқари, ушбу жойларда 
кинолог ходимлар 100  дан ортиқ хизмат ит-
лари билан хизматга жалб этилиб, намунали 
жамоат тартиби сақланмоқда.

Аҳоли томонидан йирик савдо ва кўнгило-
чар мажмуаларга тақиқланган жисм, предмет 
ва бошқа буюмлар олиб кирилишининг ол-
дини олиш  мақсадида ушбу объектларнинг 
кириш-чиқиш жойларида назорат-текширув 
пунктлари ташкил этилиб, у ерларга кираёт-
ган барча шахслар синчковлик билан текши-
рувдан ўтказилиши таъминланмоқда.

Асосий эътибор ушбу жойларда фуқаро-
ларнинг тинчлиги ва осойишталигини таъ-
минлаш, жиноят ва ҳуқуқбузарликларнинг 
олдини олиш ҳамда турли кўнгилсиз ва фав-
қулодда ҳодисаларнинг содир этилишига йўл 
қўймасликка қаратилмоқда.

Бир сўз билан айтганда, мамлакатимиз, 
шаҳримиз, ҳар бир маҳаллада тинчлик ва 
осойишталикни янада мустаҳкамлаш учун 
барчамиз бирдек масъулмиз.

Лутфулла СУВОНОВ,
 “Янги Ўзбекистон” мухбири 

МАМЛАКАТИМИЗ ПОЙДЕВОРИ БªЛГАН МА²АЛЛАНИНГ И¯ТИСОДИЙ ЗАМИНИ 
МУСТА²КАМ БªЛСА, ОДАМЛАРНИНГ ЭРТАНГИ КУНГА ИШОНЧИ ОРТАДИ 

 Болалик — инсон дунёни энди таниб, идрок этиб, қалби 
орзуларга тўлиб яшайдиган давр. Шу вақтда бола дунёни қайси қиёфада кўрса, 
ҳаёти қандай кечса, ёши юздан ошганда ҳам ўша кайфият унинг феъл-атворида 

устуворлик қилади.

2024 йил 4 апрель, 67-сон

Агар кимдир менга бахтни тасвирлаб бер 
деса, ҳеч шубҳасиз, шу ҳолатни чизиб берган 
бўлардим. Зеро, дунёда фарзандлар қувончи-
дан ортиқ саодат йўқ. 

Дарҳақиқат, болалар жамиятнинг баро-
метри. Уларнинг кайфияти, яшаш шароитига 
қараб, мамлакатнинг ижтимоий-иқтисодий 
ҳолатини баҳолаш мумкин. Шу боис бўлса 
керак, халқаро миқёсда болаларнинг яшаш 
шароити муттасил ўрганилиб, таҳлил этиб бо-
рилади. Хусусан, мамлакатимизда Иқтисодий 
тадқиқотлар ва ислоҳотлар маркази UNICEF 
билан биргаликда болаларнинг камбағаллик 
даражасини баҳолаб боради. Шу ҳафта мазкур 
йўналишдаги ўрганишлар натижаси эълон қи-
линди. Натижа қувонарли. Болалар камбағал-
лиги даражаси 2021 йилда 21,5 фоиз бўлган, 
2023 йилга келиб, бу кўрсаткич 13,7 фоизгача 
камайган. Бошқача айтганда, кейинги уч йил-
да аҳвол 7,8 фоизга яхшиланган.

Болалар камбағаллиги 
ўзи нима?

— Болалар камбағаллигининг мезони 
юртимиз шароитида бир кишига тўғри ке-
ладиган ўртача истеъмол харажатига қараб 
белгиланади. Давлат томонидан белгиланган 
устама меъёридан кам харажатдаги хўжа-
ликларда яшайдиган болалар камбағал деб 
топилади, — дейди Иқтисодий тадқиқотлар 
ва ислоҳотлар маркази бош илмий ходими 
Бахтиёр Исмоилов. — Ўтказилган сўровда 
жами 16 мингта уй хўжалиги қамраб олинди. 
Натижасига келадиган бўлсак, 2023 йилда 
болалар камбағаллиги 2021 йилга нисба-
тан қишлоқларда қарийб 10 фоизга, ша-
ҳарларда 5 фоизга қисқарган.

Ўтган йиллардаги кўрсаткичдан сези-
ларли даражада силжиш кузатилган. Демак, 
болалар камбағаллигини камайтириш бора-
сидаги амалий ишлар самара берган. “Ўзбе-
кистон — 2030” стратегиясининг биринчи 
мақсадида ёшлар таълим-тарбияси ва ижти-
моий ҳимояга эътибор қаратилган. Шунинг 
ўзидаёқ мамлакат тараққиётида қайси жиҳат-
ларни мезон қилиб олганимиз кўринади. 

Тадқиқотда шу жиҳат ҳам ўрганилган. 
Яъни Иқтисодий тадқиқотлар ва исло-
ҳотлар маркази БМТ Болалар жамғар-
масининг Ўзбекистондаги ваколатхонаси 
билан биргаликда болалар ўртасидаги 
камбағаллик даражасини баҳолаш билан 
бир вақтда ижтимоий ҳимоя тизимининг 
самарадорлигини ҳам таҳлил қилди. Ҳи-
соб-китобларга кўра, ижтимоий нафақалар 
бўлмаса, мамлакатда болалар камбағаллиги 
даражаси 1,6 баробар ошади. Бундан кўри-
надики, юртимизда ижтимоий ҳимоя тизими-
нинг самарадорлиги болалар камбағаллигини 
қисқартиришда муҳим омил бўлган. Бу ҳақда 
бир оз кейин тўхталамиз. Айни пайтда тадқи-
қот жараёни, унда қандай жиҳатлар ҳисобга 
олинганига эътибор қаратсак. 

Боланинг бегонаси 
бўлмайди

Ўзбекистон Республикаси Президенти ҳу-
зуридаги Статистика агентлиги Жаҳон банки 
билан ҳамкорликда уй хўжаликлари бюдже-
тини ўрганган. Ушбу маълумот асосида бо-
лаларнинг камбағаллик даражаси ҳисоблаб 
чиқилган. Дастлаб 2021 йилда ўтказилган сў-
ровда 10 минг хонадон иштирок этган бўлса, 
2023 йилда 16 минг оила ўрганилди. Тадқиқот 
шуни кўрсатдики, болалар камбағаллиги 
даражаси энг паст бўлган ҳудудлар Навоий 
вилояти ва Тошкент шаҳри бўлса, Сирдарё 

Пиёдалар йўлаги бўйлаб ишдан 
қайтар эканман, баҳорнинг 
ёқимли ҳавоси, айниқса, майин 
эсаётган шабада дилни яйратади. 
Ярим кун бир жойда қадалиб 
ишлаган киши учун бундай 
юриш жоннинг роҳати. Шундай 
ёқимли ҳислар билан одимлар 
эканман, гўзал бир манзарага 
рўпара келдим. Қарама-қарши 
томондан беш-олти яшар бола 
югуриб келяпти. Гўдакнинг 
бошидан ярим метрча тепада 
митти варрак, у соҳибининг 
шижоати каби еру кўкка сиғмай, 

гоҳ пастлаб, гоҳ тепага кўтарилиб учяпти. Варракнинг ипидан 
маҳкам тутиб олган болакай бундан завқ олиб тезлашади. 
Боладан ўн қадам нарида онаси ним табассум билан масрур ҳолда 
ўғлини кузатиб келяпти.

Боборавшан ҒОЗИДДИНОВ, 
“Янги Ўзбекистон” мухбири

ва Жиззах вилоятларида бу кўрсаткич нис-
батан юқори экани қайд этилган. Демак, 
кўрсаткич яхшиланган ҳудудларда амалий 
ишларни изчил давом эттириш, камбағаллик 
нисбатан юқори жойларда ижтимоий ҳимояни 
кучайтириш зарур. Айни пайтда ўтган даврда 
қайси жиҳатлар эътибордан четда қолганини 
ҳам таҳлил этиш керак бўлади. 

Аслида, болалар камбағаллиги жуда оғир 
сўз. Болалик — инсон дунёни энди таниб, ид-
рок этиб, қалби орзуларга тўлиб яшайдиган 
давр. Шу вақтда бола дунёни қайси қиёфада 
кўрса, ҳаёти қандай кечса, ёши юздан ош-
ганда ҳам ўша кайфият унинг феъл-атвори-

да устуворлик қилади. Буни Мариям момом, 
онамнинг онаси ҳаёти мисолида кўрганман. 
Осмонни чанг, ғубор қопласа, момом ўйчан 
бўлиб қолар ва маҳзун оҳангда “Қаердадир 
уруш бўляпти”, дерди. Болалиги уруш йил-
ларидаги азоблар билан ўтган бу кайвони 
аёлнинг болалик хотирасида ҳар қандай ғубор 
уруш асорати деган тушунча қотиб қолган эди.

Афсуски, бугун ҳам уруш балоси болалар 
ҳаётига соя ташлаб турибди. Кундалик хабар-
ларда кунлик емакка зор болаларнинг ҳолати-
ни кўриб, беихтиёр бўғзингга аччиқ алам ва 
йиғи тиқилади, боланинг бегонаси бўлмай-
ди! Ва яна афсуски, уларга кўмак беришга 
ожизмиз. Ахир бутун дунёда адолат ўрнатиш 
имконсиз. Аммо ён-атрофимиздагилар, шу 
юртнинг келажаги бўлган болаларга ёрдам 
беришга қодирмиз. Мамлакатимизда айнан 
болалар, ёшларга давлат сиёсати даражасида 
эътибор қаратилмоқда. Буни халқаро ҳамжа-
мият ҳам эътироф этмоқда. 

— Биз Иқтисодий тадқиқотлар ва исло-
ҳотлар маркази ҳамда Жаҳон банки билан 
болаларнинг монетар камбағаллигини ба-
ҳолаш бўйича тадқиқот ўтказдик, — дейди 
UNICEFнинг Ўзбекистондаги ваколатхона-
си раҳбари вазифасини бажарувчи Жоффри 
Ижумба. — Тадқиқотда ижобий натижалар 
қайд этилди. Албатта, болалар манфаатини 
ҳимоя қилувчи UNICEF ташкилоти бола-
ларни ҳар томонлама қўллаб-қувватлаш ва 
камбағалликни қисқартириш бўйича аниқ 
чора-тадбирлар олиб боряпти. Қувонарли-
си, Ўзбекистонда аҳолини манзилли ижти-
моий ҳимоя ва моддий қўллаб-қувватлаш 
тизими кучайтирилди. Кўмакка муҳтож 
фуқароларга ва ёлғиз кексаларга моддий 
ёрдам кўрсатиш кўлами кенгайтирилди. 
Бунинг самарасини мана шу тадқиқот нати-
жасида ҳам кўриш мумкин. Лекин тадқиқот 
натижалари соҳада ҳали муаммо ва камчи-
ликлар борлигини кўрсатди. Масалан, им-
тиёзларнинг 6 фоизи керакли манзилга 
етиб бормаган.

Ижтимоий ҳимоя миллий агентлиги маъ-
лумотларига кўра, 2023 йилда Ўзбекистонда 
ижтимоий нафақаларнинг умумий қамрови 
10,8 миллион кишини ташкил этган. Ўтган 
даврда кам таъминланган оилаларни бола-
лар нафақаси ва моддий ёрдам билан қамраб 
олиш учун умумий тўловлар миқдори 12,3 
триллион сўмга тенг бўлган. Бу маблағ 2,1 
миллионта кам таъминланган оиладан 9 мил-
лион киши ва 72,5 минг бенефициар оилага 
йўналтирилган. 

Иқтисодий тадқиқотлар ва ислоҳотлар мар-
кази турли уй хўжаликлари гуруҳлари ўртаси-
да ижтимоий тўловларнинг тақсимланишини 

таҳлил қилди. Мутахассислар таъкидлашича, 
мавжуд ижтимоий ҳимоя тизими ресурслари-
нинг салмоқли қисми аҳолининг энг кам таъ-
минланган қатламига йўналтирилмоқда.

Хусусан, ҳисоб-китобларга кўра, аҳоли-
нинг 20 фоизини ташкил этадиган энг бадав-
лат оилалар гуруҳидан 6 фоизи ижтимоий 
нафақа олади. Жумладан, болалар нафақаси-
ни оладиган уй хўжаликлари 4 фоизга тўғри 
келади. Аксинча, ижтимоий ёрдам оладиган 
кекса ёшлилар ўртасида нафақа нисбатан 
тенг тақсимланади. Бу кекса авлод вакилла-
рининг ижтимоий таъминотида универсал 
ёндашувни акс эттиради. Соддароқ қилиб 
айтганда, ижтимоий ҳимояга йўналтирилган 
маблағлар тўғри ва адолатли тақсимланган. 
Зеро, тизимдаги ишлар, аввало, болаларни 
камбағалликдан чиқаришга қаратилган.  

Ижтимоий ёрдамнинг 
камбағалликка таъсири

Тадқиқотда ижтимоий ҳимоя тизимининг 
камбағаллик даражасига таъсири таҳлил қи-
линди. Унга кўра, даромад етарли бўлмаган 
тақдирда, янаям аниқроқ айтганда, камбағал-
лик чегарасидан паст бўлганда, ижтимоий 
ёрдам кўрсатилмаса, ҳисоб-китоб жиддий 
ўзгаради. Яъни ижтимоий ҳимоя қисқарса, 
камбағаллик даражаси 11 фоиздан 20,8 фоиз-
гача, болалар камбағаллиги 13,7 фоиздан 21,8 
фоизгача ва йўқсил пенсионерлар улуши 7,3 
фоиздан 31,4 фоизгача кўпаяди.

Бундан хулоса қилиш мумкинки, юртимиз-
да халқимизга хос бағрикенглик, саховат, қийин 
аҳволдаги кишиларга ёрдам қўлини чўзиш иш-
лари тўғри йўлга қўйилган. Аслида, бошқача 
бўлиши ҳам мумкин эмас. Ахир халқимиз тан-
сиқ таомни ёлғиз ўзи ейишни уят ҳисоблайди. 
Қўшнининг ҳақи, дея ён-атрофдагиларга ҳам 
улашади. Меҳр-оқибатнинг энг гўзал қиёфаси 

бўлган бундай анъаналар болаларга бўлган му-
носабатда янада яққол кўринади.

Шу ўринда бир ҳаётий воқеани айтиб 
ўтсам. Икки йил аввал фарзандларим билан 
сафарга чиқдик. Йўлда кетаётиб нимадир 
бўлди-ю, ҳайдовчи ўзи билмаган ҳолда йўл 
қоидасини бузди. Оқибатда қарама-қарши 
томондан келаётган машина учун хавфли ва-
зият юзага келди. Нариги ҳайдовчи сигнал 
чалиб, машинани йўл четида тўхтатди. Айб-
дор ҳайдовчимиз машинадан тушиб, у то-
монга юрди. Наригиси қўлини пахса қилиб, 
бақириб яқинлашди. Шижоатидан ҳайдовчи-
нинг жағига мушт туширади, деб ўйладим. 
Шу пайт полвонкелбат ҳайдовчи биз ўтирган 
машина ойнасидан мўлтираб қараб турган 
болаларимга кўзи тушди. Турган жойида қот-
ди-қолди. Бир лаҳза нима дейишини, қандай 
йўл тутишни билмай каловланди ва: 

— Машинангда болалар бор экан, ҳушёр 
бўлмайсанми?! — деди. Сўнг индамай орти-
га қайтди. Айбдоримиз ранги докадай оқариб 
рулга ўтирар экан: 

— Яхшиям болаларингиз бор экан, бўлма-
са мени уриб ўлдирарди-ёв, — деди жуссаси 
ўзидан икки марта катта ҳайдовчидан ҳамон 
чўчиб тургандай титроқ овозда. 

Жаҳли чиққан айиқдай важоҳат билан ке-
лаётган одамни бирдан сипо қилиб қўйган 
ҳолат болалар нигоҳи эди. У қандай ёмон 
ниятда келаётган бўлмасин, болаларнинг кў-
зига ёвуз бўлиб кўринишдан ҳаё қилди, на-
заримда. Бу инсониятга, хусусан, халқимизга 
хос гўзал фазилат. Болажон халқмиз, дегани 
мана шу каби воқеаларда кўринади.

Энди тасаввур қилинг, кимнингдир боласи 
оғир вазиятда бўлса, жим қараб тура оласиз-
ми? Йўқ. Мамлакат инсонлардан ташкил то-
пади. Шу боис, давлатнинг энг катта бойлиги 
— халқ. Ўз-ўзидан жамиятда фуқароларнинг 
умумий жиҳатлари, масалан, болажонлиги 
бўртиб чиқади. Шу маънода, мамлакат ҳам ўз 
фуқароларига ўхшайди. Буни ижтимоий ҳи-
моя мисолида ҳам кўриш мумкин. 

Хусусан, кейинги йилларда юртимизда иж-
тимоий ҳимояга алоҳида эътибор қаратил япти. 
Аввало, янги таҳрирдаги Конституциямизда 
Ўзбекистон ижтимоий давлат экани мустаҳ-

камлаб қўйилди. Шунга мувофиқ, 2023 йил 1 
июнда аҳолига сифатли ижтимоий хизмат ва 
ёрдам кўрсатиш бўйича Президент фармони 
қабул қилинди. Мазкур ҳужжатга асосан, Иж-
тимоий ҳимоя миллий агентлиги ташкил этил-
ди. Натижада соҳада янги давр бошланди.

Янгиланишлар ўз-ўзидан содир бўлмайди. 
Бунинг учун аниқ, пухта режа керак. Масъул-
лар томонидан дастлаб ўндан ортиқ давлат-
нинг тажрибаси ўрганилди. Заруратга қараб, 
малакали экспертлар жалб қилинди. Айни 
пайтда мамлакатимизда мавжуд ҳолат чуқур 

таҳлил этилди. Унга кўра, соҳа 30 йил олдин-
ги тизимда қолиб кетгани аён бўлди. Тизим 
фақат давлат ажратган пулни тарқатиш билан 
шуғулланиб келган. Оқибатда тескари тен-
денция кузатилган. Айримлар ўзини ўнглаб 
олишга эмас, ёрдам кутиб яшашга ўрганиб 
қолган. Яъни меҳнатга лаёқатли кишиларга 
ҳам нафақа тўлаб келинган. Умуман, соҳа 
тубдан янгиланишга муҳтож эди.

Шундан сўнг ижтимоий ҳимояга ажратил-
ган ресурслар аниқ эгасини топиб борадиган 
тизимга асос солинди. Эндиликда ҳар бир 
оила ва инсон тақдирига алоҳида, профес-
сионал ёндашиб иш кўрилмоқда. Натижада 
эҳтиёжманд фуқаролар жамиятда ўз ўрнини 
топмоқда. Агентлик ташкил этилгач, жойлар-
да ҳолатга ҳаққоний баҳо бериш учун “маҳал-
ла еттилиги” билан ҳамкорликда қайта хатлов 
ўтказилди. Унинг натижасига кўра, ижтимоий 
ҳимояга муҳтож аҳоли тоифаларга бўлинди. 
Сабаб — тезкор ёрдамга муҳтожлар бирин-
чилардан бўлиб ижтимоий ҳимояга олиниши 
керак.

Юқорида UNICEFнинг Ўзбекистондаги 
ваколатхонаси раҳбари вазифасини бажа-
рувчи Ж.Ижумба жаноблари имтиёзларнинг 
6 фоизи керакли манзилга етиб бормагани-
ни қайд этган эди. Эндиликда янги тизим 
сабаб ушбу камчилик ҳам барҳам топишига 
ишонамиз. Чунки Ижтимоий ҳимоя миллий 
агентлигининг олдига вояга етмаган бола-
ларни ҳимоя қилиш йўналишида бир қанча 
вазифалар қўйилган.

Масалан, агентлик васийлик ва ҳомийлик 
тизимини такомиллаштиради. Жумладан, ои-
лага асосланган болаларни парвариш қилиш-
нинг муқобил шаклларини ривожлантиради. 
Ижтимоий ҳимояга муҳтож болалар ҳуқуқ-
лари, эркинликлари ва манфаатларини ҳимоя 
қилишни ташкил этиш каби вазифаларни ба-
жаради. Кўринадики, ижтимоий ҳимоянинг 
янги тизими камбағалликни қисқартиришда 
ниҳоятда муҳим аҳамиятга эга. 

Шу кунларда мазкур йўналишда яна бир 
янги қадам ташланди. Президентимиз имзо-
лаган қонун билан Солиқ кодексига қўшим-
чалар киритилди. Унга кўра, “20 минг тад-
биркор — 500 минг малакали мутахассис” 

дастурига киритилган тадбиркорлар (бундан 
Тошкент шаҳрида рўйхатдан ўтган тадбиркор-
лик субъектлари мустасно) айрим солиқларни 
ҳамда айланмадан олинадиган солиқни бўлиб 
тўлаши мумкин бўлади. Бунда ушбу тадбир-
корларнинг яратган янги иш ўринлари сонига 
қараб, имтиёз турлича тақдим этилади. Мақ-
сад, иш ўрни яратишни рағбатлантириш. Қо-
лаверса, тадбиркорларга айланма маблағидан 
кўпроқ фойда олишга имкон яратиш.

Тадбиркор бой бўлса, халқ ҳам тўқ бўла-
ди. Улар иш кўламини кенгайтиради, янги иш 

ўринлари яратади. Болалар катталарнинг 
қарамоғида экан, аввало, уларга қаровчи 
бўлган оилалар ҳолатини яхшилаш керак. 
Шу боис, камбағалликни қисқартириш 
масаласига комплекс ёндашилмоқда. Таъ-
лим олиш, касб-ҳунар ўрганиш, тадбир-
корлик қилиш, томорқадан фойдаланиш 
учун берилаётган имтиёзлар замирида 
аҳолининг ижтимоий ҳимояга муҳтож қат-
ламига кўмак бериш мақсади ётибди. Шу 
орқали оғир вазиятда қолган оилаларнинг иқ-
тисодий ҳолати яхшиланади. Муаммо билан 
эмас, уни келтириб чиқарган сабаблар билан 
курашсак, масала тўла ечимини топади.

Камбағалликни қисқартириш борасидаги 
ишлар муаммонинг илдизини топиб, барҳам 
бериш йўлидан бормоқда. Илло, бу ислоҳот-
лар туфайли бевосита ўша эҳтиёжманд оила-
ларда вояга етаётган болалар ҳаётида ижобий 
ўзгаришлар бўлади. 

Бу ишларни изчил давом 
эттириш керак

Тадқиқот натижасига кўра, ижтимоий 
ҳимоя камайтирилса, болалар камбағаллиги 
ошади. Шундай экан, бу тизимдаги ишлар-
ни изчил давом эттириш лозим. Негаки бола 
учун берилган нафақа ота-онага ёрдам бўла-
ди. Улар бу маблағни боласининг бирламчи 
эҳтиёжлари, дейлик, озиқ-овқатига, таълим 
олишига йўналтиради. Бу эса барча масала-
лар ечимига олиб келади. 

Болалар камбағаллик даражасининг 
камайиши мамлакатимизда амалга оши-
рилаётган ислоҳотлар самараси, чин ба-
ҳосидир. Шу ўринда бундай эътироф, ўр-
ганишнинг амалий самараси нимада, деган 
савол туғилади. Аввало, ушбу таҳлил ижти-
моий ҳимоя тизимининг самарадорлигини 
ўрганади. Қанчалик мақсадга мувофиқ иш 
кўрилаётгани аниқ баҳосини олади. Шу ор-
қали тизимнинг афзаллик ва камчиликларини 
аниқлаш мумкин бўлади. Бу, ўз ўрнида, аҳоли 
ўртасида ижтимоий имтиёзлардан тенг фой-
даланишни таъминлаш ва жамиятдаги камба-
ғаллик даражасини пасайтириш учун хизмат 
қилади. Яъни якуний хулосага қараб, соҳани 
такомиллаштириш чораларини таклиф қилиш 
имконини беради. Бу бевосита болаларни кам-
бағалликдан чиқаришга замин яратади, демак, 
улар бошқа тенгдошлари билан ўзининг тенг 
эканини ҳис этади. Мана шу ҳиссиёт боланинг 
келажагини белгилаб беради. 

Халқимиз болаликда олинган илмни тош-
га ўйилган нақшга ўхшатади. Туйғулар ҳам 
худди шундай. Буни юқорида, момомнинг 
мисолида айтиб ўтдим. Агар бола қийинчи-
ликда, азоб-уқубатда ўсадиган бўлса, унда 
руҳий зўриқишлар кечади. Бу унга бутун ҳаё-
ти давомида таъсир кўрсатиши тайин. Оддий 
ҳаётий мисол. Катта авлод вакиллари товоқ-
даги ошни охиригача ейди. Негаки уруш ва 
ундан кейинги йилларда қаттиқ очарчилик 
бўлган. Кейинчалик ҳам одамлар жуда тўқ-
фаровон яшагани йўқ. 

Ўтган асрнинг тўқсонинчи йилларида 
халқимиз ўтиш даврининг синовларини бош-
дан кечирди. Бу жараёнда бугун ёши ўттиз 
бешдан ошиб, элликка қараб бораётганлар 
улғайдик. Шу боис, бизга товоқдаги беш 
ошам ошни тўқ қоринга ейиш малол келмай-
ди. Негаки онгимиз остида нафақат таом, 
балки бизга инъом этилган барча ноз-неъ-
матлар қадрига етиш туйғуси бор. Бу айрим 
ҳудудларда ҳатто қадрият даражасига чиққан.

Бу масаланинг фақат таом, моддият билан 
боғлиқ жиҳати. Ана энди буни инсоннинг 
маънавий қиёфасидаги таъсири, унинг руҳий 
оғриқлари билан боғлаб тасаввур қилинг. Бу-
гун беғубор истаклари ижобат бўлиб, тўқ-
фаровон яшаётган болалар ўзига комил 
ишонч билан ўсади. Ишончи боис, фикри-
ни дадил айта олади. Натижада кўзлаган 
мақсадига ҳам осон эришади. 

Дарҳақиқат, ҳар жиҳатдан соғлом жамият-
ни қарор топтириш болаларнинг бекаму кўст 
ўсишига боғлиқ. Ўрганишлар натижасининг 
яхшиланиб бораётгани эса жамиятимиз из-
чил тараққий этаётганидан далолат. 

ЖАМИЯТ БАРОМЕТРИ
Ўзбекистонда БОЛАЛАР КАМБАҒАЛЛИГИ 

даражаси СЕЗИЛАРЛИ КАМАЙДИ

ШАР²

“

“

Мамлакатимизда Иқтисодий 
тадқиқотлар ва ислоҳотлар 

маркази UNICEF билан биргаликда 
болаларнинг камбағаллик даражасини 

баҳолаб боради. Шу ҳафта мазкур 
йўналишдаги ўрганишлар натижаси 
эълон қилинди. Натижа қувонарли. 

Болалар камбағаллиги даражаси 
2021 йилда 21,5 фоиз бўлган, 2023 йилга 

келиб, бу кўрсаткич 13,7 фоизгача камайган. 
Бошқача айтганда, кейинги 
уч йилда аҳвол 7,8 фоизга 

яхшиланган.



ЖАРАЁН4 Барча автотранспорт воситаларига стикерлар 2027 йил 1 январга қадар 
Тошкент шаҳрида, 2029 йил 1 январгача Нукус шаҳри ва вилоятлар марказларида ҳамда 
алоҳида экологик зоналарда, 2031 йил 1 январга қадар бошқа барча ҳудудларда берилиши 

режалаштирилмоқда.

ДОЛЗАРБ МАВЗУ

“МУЗ”ЛАР КЎЧА 
БОШЛАДИ (МИ?)

Ҳамкорликда ҳикмат кўп, бирлашган ўзар 
деганларидек, айни кунга келиб, экологик 
муаммоларни ҳал қилишга қаратилган чора-
лар давлат дастурларида, ҳукумат қарорлари-
да ўз ифодасини топа бошлади.

Сир эмас, Тошкент шаҳрида тирбандлик 
катта муаммога айланиб қолди, айрим кўча-
ларда иш кунлари ўртача 7-9, баъзан 10 баллик 
тирбандликлар кузатиляпти, баъзи кўчаларга 
эса 2 карра кўп юклама тушяпти. Оқибатда 
куннинг тиғиз пайтида манзилга бориш учун 
2 баробар кўп вақт сарфланмоқда.

Экология, атроф-муҳитни муҳофаза қи-
лиш ва иқлим ўзгариши вазирлиги бунинг 
сабабини пойтахтда автомобиллар сони кес-
кин кўпайиб, деярли 5 миллионга етгани би-
лан изоҳлайди. Шаҳарда ҳар куни тахминан 
730 мингта машина ҳаракатланади, бундан 
ташқари, вилоятлардан келган автомобиллар 
ҳисобга олинса, 160-300 мингга яқин маши-
на кунига пойтахтга кириб-чиқади. Яъни 
Тошкентда ҳар куни 1 миллионга яқин ав-
томобиль ҳаракатланади. Уларнинг асосий 
қисми Аи-80 бензинида юради. Машиналар 
сони ортгани, йўл ҳаракати тўғри ташкил 
этилмагани сабабли тирбандликлар кўпаяди. 
Тирбандликда қолган машина мотори кўп 
ишлаб, ҳавога янада кўпроқ зарарли модда-
лар чиқаради...

Шу боис, давлатимиз раҳбарининг шу йил 
21 февралдаги “Ўзбекистон — 2030” страте-
гиясини “Ёшлар ва бизнесни қўллаб-қувват-
лаш йили”да амалга оширишга оид давлат 
дастури тўғрисида”ги фармонида мазкур 
муаммоларни бартараф этиш йўллари белги-
лаб берилди. Унга биноан, 1 мартдан бошлаб 
Тошкент шаҳрида юк ташиш учун мўлжал-
ланган, рухсат этилган тўла вазни 10 тонна-
дан юқори бўлган N2, N3 ва О4 тоифаларига 
кирувчи автотранспорт воситаларининг ҳара-
кати тиғиз вақт оралиқларида тақиқланадиган 
бўлди. N2 тоифасига — тўла вазни 3,5 тонна-
дан юқори, лекин 12 тоннадан кўп бўлмаган, 
N3 тоифасига — тўла вазни 12 тоннадан юқо-
ри юкларни ташишга мўлжалланган транс-
порт воситалари, О4 тоифасига — тўла вазни 
10 тоннадан ошадиган тиркамалар киради.

Давлат дастурида 2030 йилга қадар Тош-
кент ва Нукус шаҳарлари, вилоятлар марказ-
ларида “ЕВРО-5” ва ундан юқори стандарт-
ларга мувофиқ бўлмаган автомашиналардан 
фойдаланиш босқичма-босқич чекланиши 
кўзда тутилган. 

Маълумки, Олий Мажлис Спикери ўрин-
босари ва депутатлар томонидан автомобил-

“Янги Ўзбекистон” газетаси кенг 
жамоатчиликни ташвишга солаётган 
экологик муаммоларни таҳлил қилишга 
алоҳида эътибор қаратиб келади. 
Яшилликни асраш ва кўпайтириш, 
иқлим ўзгаришларига қарши кураш, 
экологик хавфсизлик талабларига 
жавоб бермайдиган автотранспорт 
воситаларидан чиқаётган зарарли 
газлар ва йўллардаги тирбандликларни 
бартараф этиш, жамоат транспортини 
ривожлантириш, “Автомобилсиз кун”  каби 

тадбирларни йўлга қўйиш борасида кўтарилган долзарб масалалар 
ана шундай мавзулар сирасига киради.

Абдурауф ҚОРЖОВОВ, 
шарҳловчи

ларни ҳашаматга айлантириш таклиф эти-
либ, уларга хизмат кўрсатиш, рақам олиш 
нархларини кескин ошириш илгари сурил-
ган эди. Бунга мисол тариқасида бир қатор 
давлатларда қўлланилаётган тажрибалар 
келтирилди. 

Хусусан, Хитойда ЖСТ талаблари асоси-
да автомобилдан фойдаланиш билан боғлиқ 
хизматлар жуда қиммат туради. Бундан таш-
қари, Пекинда автомобилларга давлат рақа-
ми олиш жараёни мураккаб қилиб қўйилган. 
Яъни рақамни сотиб олиш учун лотереяда 
иштирок этиш ёки йиллар давомида кутишга 
тўғри келади. Ёхуд аукционда қатнашиб, 100 
минг юан ва ундан юқори (13,8 минг доллар) 
тўловни амалга ошириш керак. Аммо бу-
нинг учун ҳам талаблар бор: Пекинда сўнгги 
беш йил давомида яшаш, солиқ тўлаш, иж-
тимоий суғуртага эга бўлиш керак ва ҳоказо. 
Шаҳар маъмурияти 2023 йилда 100 мингта 
давлат рақамини чиқаришга қарор қилган 
бўлса, шундан 70 мингтаси электромобиллар 
учун берилган. Электр ва гибрид транспорт 
воситалари учун “яшил” давлат рақамларини 
бепул олиш мумкин.

Ўзбекистон Республикаси Ички ишлар 
вазирлиги матбуот хизматининг хабар бе-
ришича, 1 апрелдан бошлаб юртимизда ҳам 
экологик хавфсизликни таъминлаш, яшил 
энергетикани қўллаб-қувватлаш, атроф-му-
ҳитни муҳофаза қилиш бўйича амалга оши-
рилаётган чора-тадбирлардан келиб чиқиб, 
электромобилларни рўйхатдан ўтказиш нар-
хига имтиёзлар бериляпти. Яъни эндиликда 
электромобиллар, мототранспорт ва авто-
транспорт воситалари тиркамаларини рўй-
хатдан ўтказиш ва қайта рўйхатдан ўтказиш 
учун —  базавий ҳисоблаш миқдорининг 1,5 

баробари миқдорида — 510 минг сўм тўлов 
белгиланмоқда. 

Ҳисоб-китобларга қараганда, 2023 йил-
нинг апрель-декабрь ойларида 1 миллион 
340 минг дона автомобиль олди-сотдиси қайд 
этилган ва бу бюджетга 45,5 миллиард сўм-
дан зиёд даромад келтирган. Худди шу суръат 
сақланиб қолса, 2024 йилнинг қолган ойлари-
да даромад 3 триллион сўмдан ошади.

Энди ўтган ҳафта кўпчиликнинг диқ-
қат марказида бўлган “Автомобилсиз кун” 
тадбирининг қандай ўтгани ҳақида. Давлат 

дастурида кенг жамоатчилик вакилларининг 
экологияга автомобиллардан чиқинди газлар 
таъсирини камайтириш мақсадида Тошкент 
шаҳрида ойнинг бир иш кунида транспорт 
ҳаракатланишини қисқартиришга қаратил-
ган “Автомобилсиз кун” тадбирини амалга 
ошириш тўғрисидаги таклифи маъқулланиб, 
биноси пойтахтда жойлашган барча респуб-
лика ва ҳудудий ижро этувчи органларнинг 
раҳбарлари ва ходимлари жамоат транспор-
тида иш жойига келиши орқали аҳолига на-
муна кўрсатишига урғу берилган. Экология, 
атроф-муҳитни муҳофаза қилиш ва иқлим 
ўзгариши ҳамда Транспорт вазирликлари ва 
Тошкент шаҳар ҳокимлиги  унинг тўлиқ, си-
фатли, сўзсиз бажарилиши учун масъул этиб 
белгиланган.

Ўтган ҳафта жума куни мазкур акциянинг 
дастлабки тадбири ўтказилди. Кўплаб вазир-
лик ва идоралар раҳбарлари хизмат автомо-
билларини қантариб қўйиб, ишга жамоат 
транспортида, велосипедда ёки пиёда борди. 

— Тошкент шаҳрида режалаштирилган 
тадбир доирасида давлат идораларининг 
раҳбарлари ва ходимлари жамоат транспор-
тидан фойдаланиши орқали ойда бир кун 
давомида шаҳарда юрадиган автотранспорт 
воситалари сони ўртача 200 минг, 22-25 

фоизга камаяди, — деди  Экология, атроф-
муҳитни муҳофаза қилиш ва иқлим ўзгари-
ши вазири Азиз Абдуҳакимов. — Натижада 
атмосфера ҳавосига автомобиллардан зарар-
ли ташламалар ҳам 22-25 фоиз, ўртача 580 
тоннага қисқаради ҳамда шаҳар ичидаги 
тирбандликлар камайишига эришилади.

Ўзи, умуман, “Автомобилсиз кун”, “Ер 
соати”, “Zero Waste Day” каби акцияларни 
ўтказиш одатга айланиб борса ва бу оила 
ёки жамоа даврасида кенг тарғиб қилинса, 
экологик маданият ошиб, кўзлаган мақсадга 

эришамиз. Бунда, албатта, оммавий ахборот 
воситаларининг ўрни катта.

Ҳақиқатан, тадбир давомида ҳамкасбла-
римиз фаол ва куйинчаклик билан ишлади. 
Фикримизча, мутасаддиларга “Автомобилсиз 
кун”га тайёргарлик кўриш ва ўтказишда худ-
ди шундай ёндашувлар етишмади. Аввалги 
хатолар такрорланиб, тадбирни эълон қил-
сак бўлди, ҳаммаси ўз-ўзидан ҳаётга татбиқ 
бўлаверади, деган ҳолат яна такрорланди. 

Оммавий ахборот воситалари, кўча-кўй ва 
майдонларга ўрнатилган реклама монитор-
ларида акция олдидан кенг миқёсда тарғибот 
ишлари олиб борилмади. Унинг аҳамияти-
га доир махсус ижтимоий рекламалар кўзга 
ташланмади.

Вазирлар Маҳкамасининг қарорига би-
ноан, эндиликда “Автомобилсиз кун” тад-
бири ҳар ойнинг охирги ҳафтаси чоршанба 
куни мунтазам ўтказилиши белгиланди. Агар 
байрамлар шу кунга тўғри келиб қолса, ке-
йинги кунга кўчириладиган бўлди. 

Ҳудудлардаги “яшил” 
ўзгаришлар

Жорий йил 30 март куни Вазирлар Маҳ-
камасининг “Атмосфера ҳавосига транспорт 
воситаларининг салбий таъсирини камайти-

Инсон қадри учун

ИШЛАЙМАН ДЕГАНГА ИМКОН КЎП
Амударё туманидаги Чордара маҳалласида яшовчи Шокир 
Нуруллаев 2014 йилда бахтсиз ҳодиса туфайли бир оёғидан 
айрилган. Икки фарзанднинг отаси. Оиласини боқиш, 
фарзандларини ҳеч кимдан кам қилмай тарбиялаш ташвиши 
билан яшайди. Шунинг учун кредит эвазига электромотоцикл 
сотиб олиб, юк ташиш хизмати билан шуғуллана бошлади. 

қолди. Бироқ тушкунликка тушмади. Инти-
лувчан Бахтиёр аста-секин оёққа тура бош-
лади. 

— 2020 йилда инсульт бўлиб қолдим. Бир 
йил ўрнимдан тура олмадим. Бир қўл, бир 
 оёғим ишламай қолди. Даволанишлар ту-
файли аста-секин юра бошладим, — дейди 
Бахтиёр Бойназаров. — Олдинлари темир-
дан ҳар хил буюмлар ясардим. Уйда бекор 
ўтиришни хоҳламадим. Бир қўлда пайванд 
қилишни ўргандим. Ҳаракат қилганим сари 
ўзимни яхши сезяпман. Ҳозир икки укам 
билан бирга темирчилик устахонаси ташкил 
этганмиз. 

Бахтиёр Бойназаров биринчи гуруҳ ноги-
рони эди. Тинимсиз ҳаракати, олдинга инти-
лиши, ҳаётни севиши уни оёққа турғазди. 

Бугун “маҳалла еттилиги” томонидан 
жойларда аҳолининг банд бўлмаган қатлами-
ни ҳар томонлама қўллаб-қувватлаш бўйича 
тизимли ишлар олиб борилмоқда.

Хусусан, Амударё туманидаги Оқ олтин 
овулида фаолият юритаётган  хотин-қизлар 

фаоли Моҳира Ёқубова ҳудуддаги ишсиз аёл-
лар ҳаёт тарзининг ўзгаришида жонбозлик 
кўрсатмоқда.

Ушбу маҳаллада истиқомат қилувчи ёш 
оила бекаси, икки фарзанднинг онаси Муяс-
сар Сапарбоева Моҳира опанинг ёрдами би-
лан тикувчиликни йўлга қўйди.

— Муяссарнинг бичиш-тикишга уқуви 
борлигини билардим. Ўтган йили унга кре-
дит асосида кўп функцияли тикув машинала-
ри олишига ёрдам бердик, — дейди Моҳира 
Ёқубова. — Шунингдек, Муяссар ҳудуди-
миздаги “Tamara Textil” корхонасида ўқиб, 
касб-ҳунар ўрганди, тикувчилик бўйича би-
лимини янада бойитди. Айни пайтда у уйида 
фарзандлари парвариши ҳамда уй юмушлари 
билан бирга тикувчилик орқасидан яхшигина 
даромад топмоқда. 

Булар оролбўйилик замондошларимиз 
тажрибасидан бир шингил. Майли, у ноги-
рон, майли, у соғ бўлсин, “Қаловини топсанг, 
қор ёғар” деганларидек, ҳар ким имконини 
топиб, ҳаётда ўз орзу-мақсадига етишиши 
мумкин экан. Энг муҳими, барчага тенг им-
коният яратилиши туфайли аҳоли бандлиги 
ошиб, турмуши фаровон бўлмоқда. 

Минажатдин 
ҚУТЛИМУРАТОВ, 

“Янги Ўзбекистон” мухбири 

Яна бир ҳамюртимиз Равшанбек Матму-
ратовнинг тақдири ҳам Шокир Нуруллаевни-
кига ўхшаш. Лекин у ўзини тақдир ҳукмига 
ташлаб қўймаган.

— Ўзимни асло ногирондек ҳис қилмай-
ман. Тадбиркорлик қилиб, яхшигина даромад 
топяпман. Муҳими, ҳалол меҳнатим билан 
рўзғор тебратяпман, — дейди Равшанбек 
Матмуратов.

Ижтимоий ҳимояга муҳтож, ногиронлиги 
бўлишига қарамай, ҳаётда соғлом инсонлар 
сингари олдинга интилаётган, ўз оиласини, 
ота-онаси ва фарзандларини моддий таъмин-
лашга ҳаракат қилаётган, бугунги кунига шук-

рона келтириб, яратилаётган имкониятлардан 
унумли фойдаланаётган, ўзгаларга намуна бў-
лаётган бундай юртдошларимиз кўп.

Орамизда ана шундай имконияти чеклан-
ган бўлишига қарамасдан, ўзини асло ижти-
моий ҳимояга муҳтож деб ҳис этмайдиган, 
ҳаётни севувчи, ҳар бир кунига шукрона 
қилувчи инсонларни кўриб, беихтиёр ҳаётга 
муҳаббатингиз ортиши турган гап.

Қонликўл туманидаги “Наврўз” овул фу-
қаролар йиғинида истиқомат қилувчи Бах-
тиёр Бойназаровнинг асли касби ўқитувчи. 
Мактабда 10 йил болаларга дарс берди. Тақ-
дир экан, касал бўлиб, тўшакка михланиб 

риш бўйича чора-тадбирлар тўғрисида” ги 
қарори эълон қилинди. Унга мувофиқ, 2024 
йил 1 июндан бошлаб барча тоифалардаги 
автомототранспорт воситаларидан ифлос-
лантирувчи моддалар ташламаларининг ат-
мосфера ҳавосига зарарли таъсири бўйича 
йўл қўйиладиган нормативларга мослигини 
назорат қилиш бўйича “Экологик транс-
порт” тизими босқичма-босқич жорий эти-
лади. 

Газетамизда ҳам ушбу мавзуга доир таҳ-
лилларда пойтахтимиздаги экологик вазият-
дан келиб чиққан ҳолда, шаҳар ҳудуди уч 
тоифага ажратилиши, транспорт воситалари-
нинг ҳавога чиқараётган зарарли моддалари 
даражасига кўра, уларга ёрлиқ ёпиштирили-
ши, рангига қараб, айрим экологик ҳудудлар-
га кириш босқичма-босқич чекланиши кути-
лаётгани кенг ёритилди.

Бунинг учун бутун шаҳар бўйлаб ҳаво-
нинг ифлосланиш даражасини ўлчовчи дат-
чиклар ўрнатилади. Улар пойтахтнинг эко-
логик харитасини шакллантириш имконини 
беради. Жорий экологик вазиятдан келиб 
чиқиб, шаҳар бир нечта экологик ҳудудга 
ажратилади ва транспорт воситаларининг 
ҳавога чиқараётган зарарли моддалари да-
ражасига кўра, яъни стикер рангига қараб, 
айрим экологик ҳудудларга киришни бос-
қичма-босқич чеклаш таклиф этилмоқда. 
Бунда экологик ҳудудларга рухсат этилма-
ган транспорт воситаларининг кириши ав-
томатлаштирилган ҳолда назорат қилинади. 
Масалан, “яшил” ҳудудларга фақат “яшил” 
ёрлиқли автомобиллар кириши мумкин бў-
лади.

Хабарингиз бор, шу йил 5 март куни Пре-
зидентимизга автотранспорт воситаларининг 
зарарли ташланмалари билан боғлиқ эколо-
гик муаммоларни бартараф этиш мақсади-
да Миробод тумани Файзобод маҳалласида 
жойлашган янги услубда ишловчи замонавий 
диагностика маркази фаолияти ҳақида ахбо-
рот берилган эди.

Марказда автомобилдан чиқаётган зарар-
ли моддалар миқдори текширилади ва унинг 
натижасидан келиб чиқиб, RFID чип ўрна-
тилган “қизил”, “сариқ” ёки “яшил” ёрлиқ 
(стикер)ни машинанинг олд ойнасига ёпиш-
тириш ишлари ҳам амалга оширилади.

Ушбу тизим тўлақонли ишлаши учун 
мамлакатимиз бўйлаб 100 га яқин ҳавони 
мониторинг қилиш автоматик станциялари 
ўрнатилиши, транспорт воситаларининг ат-
мосферага чиқараётган зарари даражасини 
баҳолаш учун 84 та рўйхатга олиш-диагнос-
тика марказлари, шунингдек, Йўл ҳаракати 
хавфсизлиги хизматининг 216 та ҳудудий ту-
ман бўлинмаларини замонавий диагностика 
ускуналари билан жиҳозлаш режалаштири-
лаётгани билдирилди.

— Вазирлар Маҳкамасининг қарори би-
лан жорий этилаётган “Экологик транспорт” 
тизими шу йил 1 июндан бошлаб барча 

тоифадаги транспорт воситаларидан иф-
лослантирувчи моддалар ташламаларининг 
атмосферага зарарли таъсири бўйича йўл 
қўйиладиган нормативларга мослигини назо-
рат қилиш бўйича татбиқ этилади, — дейди 
ҳуқуқшунос-эксперт Шокир Тошқулов. — 
Ҳудудлар атмосфера ҳавоси билан боғлиқ 
реал экологик ҳолатдан келиб чиқиб, “тоза”, 
“ўрта” ва “зарарли” экологик зоналарга ажра-
тиб борилади. Транспорт воситаларига улар-
нинг диагностикасига қараб, “яшил”, “сариқ” 
ва “қизил” стикерлар берилади. Экологик 
тоифаси ҳудуд ҳолатига мувофиқ бўлмаган 
автомобилларга нисбатан компенсация тў-
ловлари жорий этилади ёхуд улардан тегиш-
ли экологик ҳудудларда фойдаланиш чекла-
нади ёки тақиқланади. Ундирилган жарима 
тўловлари эса экологик ҳолатни яхшилашга 
йўналтирилади.

“Экологик транспорт” тизими биринчи 
босқичда (2024-2026 йиллар) Тошкент шаҳ-
рида, иккинчи босқичда (2026-2028 йиллар) 
Нукус шаҳри ва вилоятлар марказларида 
ҳамда заруратга кўра, алоҳида экологик ҳу-
дудларда (сайёҳлик маркази, табиат қўриқ-
хонаси, соғломлаштириш ҳамда дам олиш 
масканлари ва бошқалар), учинчи босқичда 
(2028-2030 йиллар) бошқа барча жойларда 
татбиқ этилади.

Дастлабки босқичда электромобиль ва 
электромотоцикллар ҳамда ишлаб чиқарил-
ганига уч йилдан ошмаган бошқа турдаги 
транспорт воситаларига уларнинг эгалари 
томонидан онлайн ахборот тизимлари ор-
қали юборилган мурожаатлар асосида реал 
вақт режимида “яшил” экологик тоифасига 
мансуб стикерлар мазкур хизматлар учун 
алоҳида тўлов ундирилмасдан, диагностик 
текширувсиз берилади ва почта орқали юбо-
рилади.

Барча автотранспорт воситаларига сти-
керлар 2027 йил 1 январга қадар Тошкент 
шаҳрида, 2029 йил 1 январгача Нукус шаҳри 
ва вилоятлар марказларида ҳамда алоҳида 
экологик зоналарда, 2031 йил 1 январга қадар 
бошқа барча ҳудудларда берилиши режалаш-
тирилмоқда.

Экологик стикерлар учун ҳеч қанақа тў-
лов талаб қилинмайди, бепул берилади. Ҳу-
дудлардаги экологик зоналар чегараларини 
белгилаш ҳамда уларни ўзгартириш Қорақал-
поғистон Республикаси Вазирлар Кенгаши, 
Тошкент шаҳар ва вилоятлар ҳокимликлари 
томонидан Экология, атроф-муҳитни муҳо-
фаза қилиш ва иқлим ўзгариши вазирлиги 
таклифига асосан амалга оширилади.

Қарорда аҳолига “зарарли” тоифадаги 
транспорт воситаларини “тоза” тоифадаги 
транспорт воситаларига, яъни эскиларини 
янгиларига алмаштириш учун субсидия 
бериш тизими жорий этилиши ҳам кўзда 
тутилган. Иқтисодиёт ва молия вазирлиги 
бир ой муддатда мазкур тизимни жорий 
этиш ҳамда атмосфера ҳавосини муҳофаза 
қилиш ва ифлосланишининг олдини олиш-
га қаратилган замонавий ёндашувга асос-
ланган чора-тадбирларни молиялаштириш 
бўйича Вазирлар Маҳкамасига таклиф ки-
ритади.

Экология, атроф-муҳитни муҳофаза қи-
лиш ва иқлим ўзгариши вазири Тошкент 
шаҳрининг ўзида идоралар раҳбарлари ва 
ходимлари ойда бир кун давомида жамоат 
транспортидан фойдаланиши орқали шаҳар-
да автомобилларнинг атмосферага зарарли 
ташламалари 22-25 фоиз, ўртача 580 тоннага 
қисқаришини, тирбандликлар камайиши-
га эришилишини қайд этган эди. Табиийки, 
“Экологик транспорт” тизимининг келгусида 
бутун мамлакат бўйлаб татбиқ этилиши ҳу-
дудлар “яшил”лигини таъминлашга, ҳар бир 
кишининг тоза ҳаводан нафас олиб, соғлом 
ва узоқ умр кўриш имкониятини оширишга 
хизмат қилади.

САЛМО¯ЛИ ¯АДАМЛАР 
натижадорликни таъминлайди

5КЎЗГУ
Бугун ёшларнинг аксарияти ахборот технологиялари соҳасида ишлашни хоҳлаяпти. 

Сабаби, ушбу касб эгаларига талаб ҳам, улар топадиган даромад ҳам юқори. Имкониятлари кенг. 
Макон ва масофа танламайди. Унда вақтдан унумли фойдаланиш имкони бор. Дунё бозорида эса ақл 

маҳсулотлари экспорти ҳажми тобора ортиб бормоқда.

2024 йил 4 апрель, 67-сон

Ўлкамизда бу йил кўклам файзли бош-
лан япти. Дала-даштни зумрад гилам қоплаб, 
бойчечак ва қоқигуллар унга ажиб тасвирлар 
битди. Дарахтлар куртаклаб, гулга кира бош-
лади. Демак, ҳадемай боғ-роғлар яшилликка 
бурканади.

Мактабдан бир оз кеч қайтган Зарифжон-
нинг ёш ниҳолларни кўтариб келганини кўр-
ган бобоси унга савол назари билан боқди. 

Кундалик эҳтиёжимиз учун фойдаланаёт-
ган электрон қурилмаларга бир эътибор бе-
ринг. Улардаги имкониятлар нафақат ой, бал-
ки ҳафта, кун сайин янгиланиб, такомиллашиб 

бораётир. Бундай технологиялар ахборотлаш-
ган жамият негизини ташкил этиб, кишилар-
нинг оғирини енгил, узоғини яқин қилмоқда. 
Инсон эса янгиликка ўч. Шу омилнинг ўзини 
инобатга олиб ҳам айтиш мумкинки, ахборот 
технологиялари мутахассислари — келажак 
эгалари.

Жаҳон иқтисодий форуми (WEF) ҳисоб-
китобларига кўра, 2025 йилга келиб, одамлар 
ва машиналар ўртасидаги меҳнат тақсимоти 
85 миллион иш ўрни йўқотилишига олиб ке-
лиши, шу билан бирга, одамлар, машиналар 
ва алгоритмлар ўртасидаги янги меҳнат тақ-
симотига мослашган 97 миллион янги касб 
пайдо бўлиши мумкин. Бундан кўринадики, 
IT мутахассиcлар тайёрлашга эътибор қа-
ратган давлатнинг ошиғи олчи, фуқаролари 
ишли, даромадли бўлади. 

Мамлакатимизда бу йўналишдаги ишлар 
кўлами жадал кенгаймоқда. Ахборот тех-

Ҳозир ўн нафар ёшдан бири ахборот технологиялари бўйича 
мутахассис бўлишини айтади. Боиси, мазкур соҳа бугун жадал 

ривожланмоқда ва бунинг ортидан мутахассисларга талаб ортиб 
бормоқда. Оддий айтганда, тараққий этган технология келажак 
касбларига йўл очиб беряпти. 

Бахтиёр МАҲКАМОВ,
иқтисодиёт фанлари 
доктори, профессор

нологиялари соҳасида кадрлар тайёрлашда 
давлат олий ўқув юртлари қаторида хусусий 
секторнинг фаоллиги ҳам сезиларли дара-
жада ошди. Натижада компьютер устаси, 

дизайнер, дастурчи, лойиҳачи, веб-админис-
тратор, блокчейн муҳандиси, менежер, бло-
гер сингари ўнлаб янги касблар пайдо бўлди 
ва ҳозир уларда миллионлаб одамлар меҳнат 
қилмоқда. IT соҳага қизиқувчи мутахассис-
лар мазкур йўналишдаги айрим касбларни 
ўрганиш учун қанча вақт кетишини ҳам ҳи-
соблаб чиққан. Хусусан, бундан бир мунча 
муддат олдин, аниқроғи, пандемиядан сўнг 
“ManpowerGroup” компанияси томонидан 
энг кўп талаб қилинаётган касбларнинг ТОП-
5 талик рўйхатида IT ва Data (маълумотлар) 
соҳа мутахассислари етакчилик қилаётгани 
маълум бўлганди. Кейинги ўринларда сав-
до ва маркетинг, операциялар ва логистика, 
товар ва хизматлар ишлаб чиқариш ҳамда 
мижозлар билан ишлаш, фронт-офис бўйича 
мутахассисликлар келтирилган. Шу билан 
бирга, тадқиқот хулосасида глобал миқёсда 
“иқтидорлар танқислиги” (talent shortage) 
ортгани ҳам айтилган. Яъни сўровномада 
иштирок этган иш берувчиларнинг 75 фоизи 
бўш иш ўринларини тўлдиришда қийинчи-
ликларга дуч келаётганини маълум қилган.

Шу нуқтаи назардан, эндиликда мута-
хассислар тайёрловчи олий ўқув юртлари 
олдига қўйилаётган талаб ҳам юқори бўлиб 
бораверади. Улар учун билимли ва малакали 
кадр тайёрлашдан ташқари, ўқув жараёнини 
замонавий меҳнат бозори чақириқларига му-
носиб янгилаб бориш ҳам асосий масалага 
айланади.  

Бу борада қанчалик 
фаолмиз?

Ўқув даргоҳимиз айнан шу соҳага ихти-
сослаштирилган. Демак, бу борада масъу-
лият ҳисси бизда янада юқори бўлиши керак. 
Муҳаммад ал-Хоразмий номидаги Тошкент 
ахборот технологиялари университети  ва 

унинг ҳудудий филиалларида бугунги кунда 
934 нафар профессор-ўқитувчи меҳнат қил-
моқда.  

Ўтган йили университетимиз ва унинг ҳу-
дудий филиаллари республика олий таълим 
муассасалари миллий рейтингида 13-ўрин-
ни, техника йўналишидаги ўқув даргоҳлари 
орасида 7-ўринни, профессор-ўқитувчилари-
нинг илмий тадқиқот фаолияти натижалари 
асосида олинган маблағ кўрсаткичи бўйича 
3-ўринни эгаллади. Хусусан, университет ва 

унинг ҳудудий филиалларида 104 та илмий 
тадқиқот иши бажарилган бўлиб, уларни мо-
лиялаштириш ҳажми 18 миллиард 773 мил-
лион сўмни ташкил этди. Давлат дастурлари 
доирасида бажарилаётган илмий тадқиқот 
ишларининг 2 таси фундаментал, 4 таси ама-
лий, 8 таси инновацион, 2 таси қўшма халқа-
ро лойиҳа ҳисобланса, қолганини хўжалик 
шартномалари ташкил этади. Шунингдек, 
бир йил мобайнида умумий қиймати 1 мил-
лиард 375 миллион сўмлик 10 дан ортиқ дас-
турий маҳсулот ва хизматлар орқали тижо-
ратлаштириш ишлари амалга оширилган.

2023 йилда QS халқаро рейтинг ташкило-
ти томонидан “QS Stars” номинацияси бўйи-
ча ўтказилган аудит текширувига кўра, ўқув 
муассасамиз 4 юлдузли университет мақо-
мига эга бўлди. Бунда университет таълим, 

битирувчиларнинг ишга жойлашиши, масо-
фавий таълим ва инклюзивлик мезонлари бў-
йича аъло даражада деб баҳоланган.

Шу билан бирга, QS агентлиги сарҳи-
собларида олий ўқув юртимиз ўтган йили 
ўтказилган “QS Asia university rankings” 
номинацияси бўйича илк бор 2024 йилги 
рейтингда Осиё университетлари орасида 
651-700-ўринни, Марказий Осиё олий ўқув 
даргоҳлари ичида 38-ўринни ва Ўзбекистон 
ОТМлари орасида 6-ўринни эгаллади.

Қолаверса, “UI Green Metric World 
University Ranking” халқаро рейтингида 
TOP-1000 талик университетлар рўйхатидан 
жой олди. 

ТАТУ ва ҳудудий филиаллари 57 давлат-
нинг 107 та университети, 7 та илмий-тадқи-
қот маркази, 20 та ташкилот ва компанияси 
билан жами 143 та ўзаро ҳамкорлик шарт-
номаси, келишув ва меморандум имзолаган. 
2019-2023 йилларда Европа Иттифоқининг 
“Erasmus+” дастури доирасида умумий қий-
мати 2,3 миллион евролик учта лойиҳа илк 
марта грантхолдер сифатида амалга оширил-
ди. Ҳозирги кунда “Erasmus+” дастури дои-
расида умумий қиймати  1,82 миллион еврога 
тенг 9 та лойиҳа рўёбга чиқарилмоқда.

Жанубий Кореянинг KOICA ташкилоти 
кўмагида университет ва унинг филиалида  

3 миллион доллар қийматидаги “Интеграл-
лашган ахборот тизимини яратиш” инвести-
цион лойиҳаси муваффақиятли якунланган 
бўлса, 2022-2027 йилларда жами 5 миллион 
долларлик “Глобал IT бизнес таълим дастури 
ҳамда ФабЛаб ташкил этиш” грант лойиҳаси 
бажарилади.

Бундан ташқари, Япониянинг етакчи IT 
компанияларидан бири — “CAL.CO.Ltd” 
билан талабалар учун малака ошириш ва 
карьераларини давом эттириш бўйича ҳам-
корлик йўлга қўйилди. Булар, табиийки, илм 
вакилларини яна марраларга руҳлантирмоқ-
да. Ўтган йилнинг декабрь ойида Президен-
тимиз томонидан таъсис этилган “President 
Tech Award” танловида қатнашган 5 та жамоа 
стартап лойиҳалари билан умумий қиймати 
380 минг долларлик маблағни қўлга киритга-
ни, охирги икки йилда битирувчиларнинг 200 
нафари ўз тадбиркорлигини (ўз мутахассис-
лиги ва бошқа йўналишларда) йўлга қўйгани 
шундан далолат беради. Ҳозир хорижнинг 
машҳур компанияларида фаолият юритаёт-
ган битирувчиларимиз ҳам бор. Хусусан, 
улар АҚШнинг Google, Amazon, Analog 
Devices, EPAM, Буюк Британиянинг Zenith 
Ai, Жанубий Кореянинг SMARTC&S.co.kr 
ва CenterPrime, Швециянинг Zuccotech, Ни-
дерландиянинг Booking.com сингари дунёга 
машҳур компанияларида меҳнат қиляпти.

Шароитга яраша ҳаракат 
бўлиши керак

Жорий йил 22 февралда Президентимиз  
IT хизматлар инфратузилмаси ва экспорти-
ни ривожлантиришга оид таклифлар тақ-
димоти билан танишди. Эътиборга молик 
жиҳати, бу ҳақда ўтган йилнинг декабрь 
ойида бўлган видеоселектор йиғилишида 

топшириқ берилган эди. Шунинг ўзиёқ 
Ўзбекистонда мазкур соҳага эътибор мун-
тазамлик касб этаётганини англатади ва 
бу давр талаби. Негаки, юқорида айтгани-
миздек, ахборот технологияларида кела-
жак акс этмоқда. Тараққиёт шунга монанд 
кечмоқда. 

Тақдимотда ҳозир IT-парк резидентлари 
сони 1700 тага етиб, 26 минг ходим фаолият 
кўрсатаётгани, “Ўзбекистон — 2030” стра-
тегиясида резидентлар сонини 10 баробар 
ошириб, улардаги иш ўринларини 100 минг-
тага етказиш, соҳада экспорт ҳажмини 5 мил-
лиард долларга олиб чиқиш белгилангани 
алоҳида таъкидланди. Шу мақсадда ҳудуд-
ларга IT экспортчи ташкилотларни кенг жалб 
қилишга қаратилган “Zero Risk” дастурини 
қўллаш таклиф этилди. Бу дастурда иштирок 
этувчи корхоналарга IT-парк тавсияномаси 
асосида бўш турган давлат бинолари 1 йилга-
ча муддатга текин фойдаланишга берилиши 
айтилди. 

Маҳаллий IT компанияларни халқаро 
миқ ёсга олиб чиқиш бўйича “Local to Global” 
лойиҳаси амалга оширилиб, уларнинг жаҳон 
бозорига чиқиши, халқаро кўргазмаларда 
қатнашиши, хорижий экспертларни таклиф 
этишида харажатларнинг 50 фоизгача қисми 
қоплаб берилади.

Энди мақола аввалидаги фикрга қайт-
сак: бугун ёшларнинг аксарияти ахборот 
технологиялари соҳасида ишлашни хоҳ-
лаяпти. Сабаби, ушбу касб эгаларига талаб 
ҳам, улар топадиган даромад ҳам юқори. 
Имкониятлари кенг. Макон ва масофа тан-
ламайди. Унда вақтдан унумли фойдала-
ниш имкони бор. Дунё бозорида эса ақл 
маҳсулотлари экспорти ҳажми тобора ор-
тиб бормоқда. Бугун IT истеъдодларни бир 
жойга жамлаяпти. Инновацияларни жорий 
этиш учун уларга имконият беряпти. Соҳа 
реал даромад манбаига айланмоқда. Шун-
дай экан, нима учун ундан самарали фойда-
ланмаслик керак?!

Ўзбекистоннинг бу борада имконияти кат-
та. Чунки бизда ёшлар сони жуда кўп. 2000 
йилларда Ўзбекистонда юзга яқин IT мута-
хассис бўлган бўлса, бугунги кунда 50 минг-
дан ошгани,  2030 йилга бориб, улар сонини 
бир миллионга етказиш бўйича кенг кўламли 
вазифалар қўйилгани ҳаракатларни амалиёт-
га кўчиришга кучли туртки беради. 

Ташаббус 

МАКТАБ ¯ªШИМЧА ДАРОМАД ТОПМО¯ДА 
Ўқувчиларни билим олишга руҳлантиришда ўзига хос ёндашув   

Халқимизда “Ҳамал кирди — амал кирди” деган ҳикматли 
ибора бор. Бунинг маъноси шуки, ушбу ойда бутун борлиқ 
уйғонади, дов-дарахтлар танасига сув югуради. Айни пайтда 
ерга қадалган ниҳоллар заминдан қувват олиб, барг ёзади, 
тупроқ остида қолган уруғ илдиз отиб, палак ёяди. Шу 
боис, деҳқон экин-тикин ишларини ҳамал киргандан сўнг 
бошлайди. Боғбон ниҳол ўтқазиш, янги боғлар яратиш пайида 
бўлади. Чорвадор эса сурувларини қир-адирга ҳайдайди. 

Ниҳолларга бир қараб олган Зарифжон ўзича 
ғурурланиб қўйди.

— Устозимиз бериб юборди, — деди мақ-
танган киши бўлиб.

— Мактабдаги ўқитувчингми? Нега, со-
тишдими? — дея бобоси кўчатларни бирма-
бир олиб қараркан, ҳайратини яширолмади. 

— Йўқ, юқори синф ўқувчиларининг ҳар 
бирига 10 тупдан тарқатишди. Айтишдики, 

бу бепул совға. Фақат ҳовлимизга экишимиз 
керак экан.

— Эй, барака топишсин. Жуда соз, унда 
белкуракни олиб кел. Буларни вақтида экиш 
керак. Ҳозир ҳамал. Бу ойда ерга суқилган 
ҳар новда амал олмай қолмайди. Бир оз ке-
чикиб эксанг, фойдасиз бўлади. Айни дамда 
замин уйғонмоқда. Кўп қатори биз ҳам ерга 
дарахт экайлик.   

Бобо ўзи бош бўлиб бўш ётган жойлар-
дан чуқур ковлаб, ниҳолларни ўтқаза бош-
лади. Шу жараёнда кекса ҳамроҳ ёш ўспи-
ринга дарахт экиш сирларини ўргатиб, ҳар 
бир экилган ниҳол келгусида инсон учун, 
атроф-муҳит учун қанчалик катта фойда 
келтириши ҳақида сўзлаб берди. Шунинг-
дек, дарахтларни асраш лозимлиги, буни 
кўклатиб, ҳосилга киритиш катта савоб эка-
нини уқтирди. Мевали кўчатларни томор-
қага экиб бўлишгач, манзаралисини кўчага 
олиб чиқишди. Йўл четида бўш турган ерга 
экишни бошлашаркан, Зарифжон бобосини 
саволга тутди.

— Бу ер бизга қарашли эмас-ку, нега кўча 
четига экяпмиз? 

Набирасининг бу саволига нима деб жа-
воб беришни бир зум ўйлаб олган бобо деди:

— Бир кунлик вақтингнинг қанчаси уйда 
ўтади, шуни биласанми? 

— Мактабга бораман, ундан сўнг машғу-
лотда бўламан. Кечга томон стадионда фут-
бол ўйнаймиз...  Фақат тунда уйда бўларкан-
ман.

— Ана, кўрдингми? Демак, биргина яшай-
диган ҳовлимиз эмас, бутун маҳалла, шаҳар 
ва мамлакат барчамизники экан. Шундай 
бўлгач, уни асраш, яшил ҳудудга айланти-
риш, ҳавосини мусаффо қилиш ҳам ҳамма-
мизнинг ишимиз.  

Ҳар бир ўқувчига 
ўн туп кўчат

Излаган имкон топар деганларидек, Косон 
туманидаги 15-мактаб жамоаси иқтидорли 
ўқувчиларни рағбатлантиришнинг ўзига хос 
йўлини топган. Таълим маскани жамоаси 
фақатгина маош билан чекланиб қолмаган. 
Директор бошчилигида ташаббус кўрсатиб, 
мактабнинг каттагина бўш турган еридан 
унумли фойдаланишни мақсад қилиб, ҳара-
кат бошланганига анча йиллар бўлди. Бугун 
унинг натижасида яхшигина даромад топиш 
билан бирга, юртимизни яшил ҳудудга айлан-
тиришга ҳам ҳисса қўшишмоқда.

— Дастлаб кўчат етиштиришга бел боғ-
лаганимизда масканимизда бир гектардан 
ортиқ бўш ер бор эди, — дейди мактаб ди-
ректори Анвар Қосимов. — Бунинг устига 
ёнгинамизда сув оқади. Шундай имконият-
дан фойдаланмаслик нотўғри бўлади, де-
ган фикр билан ишни бошлаб юборгандик. 
Аввал боғбонлар билан маслаҳатлашиб, бу 
ерга қайси ниҳол мослигию қайсиси чи-
дамли эканини аниқлаб олдик. Қолаверса, 
хўжалик мудиримиз бу соҳани жуда яхши 
билади. Хонадонида ҳам ниҳол етиштириб, 
катта тажриба тўплаган. У кишининг мала-
каси биз учун жуда асқатди.  Шундан сўнг 
ишни бошлаб юбордик. Лекин ўша пайтда 
бунчалик яхши натижага эришиб, кўп даро-
мад топишни ўйламаганмиз. Кўчатлар тайёр 
бўлиб, теварак-атрофдаги маҳаллаларга, 
мактабларга сотишни бошлагач, унга эҳ-
тиёж юқорилигини англадик. Шундан сўнг 
ишга янада жиддий киришдик. 

Бошида икки сотихга эккан бўлсак, кейин-
ги йилдан кўпроқ жойдан фойдаландик. Шун-

га яраша самара бера бошлади. Ҳар мавсум-
да сотилган кўчатлардан ўртача 15 миллион 
сўмга яқин даромад оламиз. Уни ўқув йили 
давомида ишчи-хизматчилар, фаол ўқитувчи-
лар ва иқтидорли ўқувчиларни рағбатланти-
ришга сарфлаймиз. Бу мавсумда эса жамоа-
миз билан бирга ташаббус кўрсатиб, еттинчи 
синфдан ўн биринчи синф ўқувчиларигача, 
ўқитувчилару ишчи-хизматчиларимизнинг  
ҳар бирига ўн донадан, жами икки мингдан 
зиёд мевали ва манзарали дарахт кўчатлари-
ни бепул тарқатдик. Шу қаторда “Обод хона-
дон — обод кўча — обод маҳалла” лойиҳаси 
доирасида иш олиб борилаётган ҳудудларга 
ҳам бепул тарзда етказиб бердик. 

Айни пайтда мактаб ҳовлисига кирган ки-
шининг кўзи қувнайди. Бир қарич ҳам бўш 
ер қолмаган. Атроф яшилликка бурканиб, 
бир томони гулзор, бир томонида  катта боғ 
яратилиб, кичик ўрмон ҳосил қилинган. Ўқув 
биноси қурилганига қарийб ярим аср бўл-
са-да, янги бунёд этилган каби кўринишда. 
Бунинг сири ҳам айнан қўшимча даромадда 
экан. Яъни 2016 йилда мукаммал таъмирлан-
ган бинони шу ҳолатда сақлаш учун ишлаб 
топилаётган қўшимча маблағ эвазига ҳар 
йили жорий таъмир қилинади. Бу эса меҳнат 
ортидан келаётган сармоя беҳуда сарфлан-
маётганидан далолат беради.

Мавсум давомида 
ўттиз миллион сўм

Косон тумани Шербек қишлоғида жой-
лашган 77-умумтаълим мактаби ҳам қўшим-
ча маблағ ишлаб топишда намунали таълим 
масканларидан бири ҳисобланади. Бу ерда 
ҳам, асосан, кўчат етиштирилади. Мактаб 

раҳбарининг таъкидлашича, айнан шу йўна-
лишда иш бошланганига ўн йилдан ошибди. 
Шу вақтга қадар неча минглаб манзарали 
дарахт ниҳоллари буюртма асосида харидор-
ларга сотиб келинмоқда. Жорий йилда ҳам ўн 
мингга яқин кўчатни савдога чиқариш бош-
ланган. 

— Ўтган йили йигирма беш миллион 
сўмдан ортиқроқ даромад топгандик, — 
дейди мактаб директори Санжар Эшонқу-
лов. — Бу йил эса кўпроқни мўлжал қилиб 
турибмиз. Ҳозирга қадар етти миллион 
сўмликка яқин ниҳол сотилди. Жами бў-
либ ўттиз миллиондан ошса керак. Асосан, 
манзарали дарахт кўчатлари етиштиришни 
йўлга қўйганмиз. Бундан ташқари, маҳал-
ламизнинг ҳам асосий “драйвер”и кўчатчи-
лик. Катта-кичик барча шу иш билан банд. 
Биз харидор излаб юрмаймиз. Жойнинг  
ўзида сотиб юборамиз. Мактабимизнинг 
икки гектардан зиёд ер майдони мавжуд. 
Шунинг ярмида манзарали дарахт ниҳол-
лари етиштирилади. Энди мевали дарахт 
кўчатлари етиштиришни ҳам режалаштир-
моқдамиз.  

Мактаб раҳбарининг сўзларига кўра, оли-
наётган даромад, асосан, таълим сифатини 
оширишга йўналтирилади. Жумладан, ўқув-
чилар бирор танлов ёки фан олимпиадасига 
бориши керак бўлса, шу маблағ ҳисобидан 
олиб бориларкан. Яхши натижага эришаёт-
ган ўқитувчиларга ҳам моддий кўмак бериб 
келинмоқда. Бундан ташқари, аълочи ўқув-
чилар рағбатлантирилиб, ота-оналари олдида 
эътироф этилиши болаларнинг илм олишга 
қизиқишини янада оширишга туртки бўл-
моқда. 

Дарҳақиқат, ҳар икки мактабда таълим си-
фатини ошириш билан бирга ҳудуддаги ҳар 
бир қарич ердан унумли фойдаланишга жид-
дий эътибор қаратилган. Натижада даромад 
ортидан ёшларни илм олишга руҳлантириш 
ҳамда атроф-муҳитни яшил маконга айланти-
ришга катта ҳисса қўшилмоқда. Бу эса кўп-
лаб таълим муассасаларига ўрнак бўлиши 
шубҳасиз. 

Акбар РАҲМОНОВ,
“Янги Ўзбекистон” мухбири

ТЕХНОЛОГИЯ БУГУННИКИ, 
МУТАХАССИС КЕЛАЖАКНИКИ

Иброҳим Ғафуровнинг саккиз жилдли китоблари — унинг заҳматли, фидойи ва меҳнаткаш умрига 
қўйилган бебаҳо ҳайкал. Иброҳим Ғафуровнинг бу китоблари ўзбек адабиётининг салкам етмиш 

йиллик даврини қамраб олган бўлиб, адабиётнинг ёруғ ва жозибадор ойнасидир. 6 МАЪНАВИЯТ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

2024 йил 4 апрель, 67-сон

Ўша лаҳзаларда мендан бахтиёр одам йўқ 
эди. Йўлакдан гўё мен ахтариб юрган нур ўтиб 
кетгандек бўлди. Чунки Иброҳим Ғафуров би-
лан “Жозиба” китоби орқали мактабнинг юқори 
синфида ўқиб юрганимда ғойибона танишган 
эдим. Бу китобни Карманадаги китоб дўкони-
дан сотиб олгандим. Дўкон менга жуда қадр-
дон эди. Ҳатто уни тез-тез тушларимда кўриб 
турардим. Тушларимда даста-даста, уюм-уюм 
китоблар орасида юрардим. Тушимда ҳам ки-
тоб излардим. Шундай мўъжизаларга бой ҳолат 
“Жозиба”, сўнг Абдулла Ориповнинг “Руҳим” 
китобларини олганимда кўпроқ содир бўлган ва 
мени ҳайратга солган.

Дўкондан олган китобларимни Жалойир-
нинг кенг далаларида, Зарафшон дарёси ва 
Қасоба канали бўйларида мол боқиб юрган кез-
ларимда қўлдан қўймай, ютоқиб ўқир эдим. Бу 
китоблар ҳаёт сирларини, гўзалликларини ёш 
юрагимга ҳадя этарди.

“Жозиба” ўша кезларда мактабдан, айниқса, 
адабиёт фанидан олган билимларимни тўлди-
риб, адабиётшунослик, танқид, таҳлил ва ада-
биётни баҳолаш мезонларидан сабоқлар берган 
эди. Энг муҳими, китобни тушуниб ўқиш керак-
лигини англаб етганман. Ижодкор кимлигини, 
бадиий асар нималигини, шеър, ҳикоя, достон, 
роман жанрлари жозибаси, сири нимада эка-
нини ёш ақлим билан идрок этишга уринган-
ман. Айниқса, севимли ижодкорларим Абдулла 
Қаҳҳор, Миртемир, Мақсуд Шайхзода, Эркин 
Воҳидов, Абдулла Орипов ижодлари теран ва 
қизиқарли таҳлил қилингани боис, китобда Аб-
дулла Қаҳҳорнинг “Даҳшат” ҳикояси таҳлилини 
ўқиб, шу ҳикояни яхши кўриб қолганман. Ҳануз 
уни қайта-қайта ўқиб тураман. Бу китоб менга 
адабиёт сирларидан илк сабоқлар билан бир-
га адабиётга муҳаббат уйғотган ва унинг бир 
умрлик мухлисига айланишимга катта туртки 
берган.

1973 йилда Тошкентга ўқишга келиб, илк 
сотиб олган китобларимдан яна бири Ибро-
ҳим Ғафуровнинг “Ёнар сўз” китоби бўлди. Бу 
китобнинг мазмун-мундарижаси анча юксак 
ва теран эди. Ўқувчини адабиётнинг сирли ва 
сеҳрли дунёсига янада чуқурроқ олиб кириш 
билан бирга изчил фикрлашга, энг муҳими, 
адабиётни чуқур ўрганиш сирларидан са-
боқлар берилганди. Китобнинг “Шеър билан 
суҳбатлар” бобида 60-70-йиллар адабиётга гу-
риллаб кириб келган шоирларнинг ижоди янги 
фикр, янги сўз орқали қизиқарли ёзилган эди. 
Шоирларнинг ютуқлари билан бирга камчи-
ликлари, айрим хатолари ҳам рўй-рост таҳлил 
ва танқид қилинганди.

Китобнинг “Насрлар, носирлар” бобида 
берилган “Севги қиссалари” мақоласи кўпроқ 
эсимда қолган. Сабаби, мақолада китоблари-
ни севиб ва қидириб ўқийдиган ёзувчиларим-
нинг асарлари ҳақида сўз борган. Абдулла 
Қаҳҳорнинг “Муҳаббат”, Учқун Назаровнинг 
“Ғубор”, “Кунлар”, Ўткир Ҳошимовнинг “Ша-
мол эсаверади”, “Қалбингга қулоқ сол”, Одил 
Ёқубовнинг “Қанот жуфт бўлади”, “Матлуба” 
қиссаларини ўқиб чиққан бўлсам-да, Ибро-
ҳим аканинг мақоласи туфайли асарларнинг 
ҳаётийлиги, қаҳрамонлар тақдири, характери 
қанчалар маҳорат билан ёзилгани ҳамда бу 
асарлар адабиётга ва китобхонга қандай маъна-
вий озуқалар бериши ҳақидаги ўтли, ибратли 
фикрларни ўқиб, асар нималигини тушунган-
дай бўлганман. Энг муҳими, мақолада қисса-
ларнинг ютуқлари билан камчиликлари ҳам 
босиқлик билан, меъёрида айтилган эди. Ле-
кин мен, ёш китобхон бу асарларнинг камчи-
лигини тополмаганман. Чунки адабий саводим 
етарли бўлмаган...

Иброҳим Ғафуров туфайли бу қиссалар ҳа-
қидаги жўн фикрларим нурли мулоҳазаларга 
айланди. Иброҳим аканинг баҳоларидан сўнг 
айримларини қайта ўқиб чиқдим. Муаллифнинг 
ҳақлигига, теран фикрларига ишондим. Ҳали-
ҳануз кўплаб ижодкорлар, олимлар Иброҳим 

Эссе
Устоз Иброҳим Ғафуровни биринчи марта Ғафур 
Ғулом номидаги адабиёт ва санъат нашриётининг 
узун йўлагида кўрганман. Унинг қўлида китоб бор 
эди. Узун бўйли, қоп-қора сочларига оқ оралай 
бошлаган. Қоматини адл тутиб, хаёлга ботиб юриб 
келаётган, озғин эди. Ҳайратланиб, йўлакнинг 
четроғига ўтдим ва дарҳол салом бердим. У алик 
олиб, бошларини қимирлатиб, йўлида давом этди. 
Беш-ўн қадамлар юриб, бир эшикни очиб кириб 
кетди. Бир тўхтаб, мен томонга қараб қўйгани 
эсимда. Сабабини билмайман. Ўшанда Иброҳим 

Ғафуровнинг расмларини бир-икки бор кўрганим боис, машҳур 
шоир Усмон Носирга ўхшатган эдим...

Ашурали ЖЎРАЕВ,
Ўзбекистонда хизмат кўрсатган журналист

Ғафуровнинг таҳлилда ишонтириш ва қойил 
қолдириш санъатига тан бериб келади. Бун-
да биз олим ва тадқиқотчи, олим ва танқидчи, 
олим ва файласуф, олим ва фикрчан зиёли, олим 
ва етук китобхон бўлган Иброҳим Ғафуровни 
кўрамиз. Бу улуғ сиймо турли ракурсларда биз-
га самимий нигоҳ билан боқиб турган бўлади...

Энди Иброҳим Ғафуров ва у ёзган китоб-
ларнинг чин мухлисига айланган эдим. Газета-
журналларда бу юракка яқин фамилияни кўр-
сам, ўша заҳоти унда чоп этилган мақола ёки 
бадиани ўқиб чиқардим. Ташна қалбим таскин 
топарди. Узоқ вақт ўқиганларимнинг тотли зав-
қида юрардим.

Устознинг “Ям-яшил дарахт”, “Юрак — алан-
га”, “Лириканинг юраги” китоблари сотувга чиқ-
қанида биринчилар қаторида қизиқиш ва меҳр 
билан ўқиб чиққаним ҳамон ёдимда. Айниқса, 
“Ям-яшил дарахт” китоби менга мўъжиза бўлиб 
туюлган. Биз бу китобда фикрлари, дунёқараши 
юксалган йирик олим Иброҳим Ғафуровни кў-
рамиз. Адабиёт, асар, китоб ҳақидаги ғоят теран 
мулоҳазалардан ҳайратга ва ҳаяжонга тушамиз. 
Масалан: “Нуқтаи назар ҳақида” мақоласида 
бундай деб ёзади: “...Ёзувчи бўлишни истаган 
одамда тайинли бир қараш, тайинли бир нуқтаи 
назарнинг йўқлиги у яратган асар ёхуд у ёзган 
асар қаҳрамонларидан ҳам аллақандай ғалати 

умуртқасизликларга сабаб бўлади. Бу ёш адиб ўзи 
нимани ёзмоқчи, ёзаётган нарсаси орқали нима-
ларни кўзламоқда, қандай ғоявий, сиёсий, бадиий 
мақсадларни илгари сурмоқчи, асарнинг пафоси-
ни кимга қарши кўрсатмоқчи ёки кимга хизмат 
қилдирмоқчилигини ҳали ўзи ҳам яхши, тўла-тў-
кис англаб етмаган бўлади”. 

Муаллифнинг бу жиддий фикр-мулоҳазала-
ри бугунги адабиёт ва ёш ижодкорлар учун ҳа-
мон долзарблигини йўқотмаган. Яна бир ўринда 
Иброҳим Ғафуров ёш адибларга қарата: “...эзгу-
лик учун, олижаноблик учун, чинакам одамий-
лик учун ҳар дамда, ҳар сонияда, ҳар кун кура-
шиш кераклиги”ни алоҳида таъкидлайди.

Бу Иброҳим Ғафуровнинг боқий сабоқлари-
дан бир томчи, холос...

“Роман — тарих ойнаси” мақоласида буюк 
адиб Одил Ёқубовнинг “Улуғбек хазинаси” ро-
манини тарих ва замон нуқтаи назаридан кенг, 
атрофлича таҳлил қилади. Мақолада асарнинг 
айрим камчиликлари ҳақида ҳам очиқ-ойдин 
ёзади. Бу Иброҳим Ғафуровнинг адолатли, ку-
йинчак ижодкорлигини яққол кўрсатиб туриб-
ди. Мақола бундай якунланади: “Одил Ёқубов 
“Улуғбек хазинаси”сини носир сифатида куч-
га тўлган ёшда яратди. Биз кучга тўлган ёшда 
ёзилган бу асар китобхон томонидан узоқ йил-
лар қўлдан қўймай ўқилишини, роман Улуғ-
бек ва замондошлари тарихининг ёрқин ҳамда 
ҳаққоний адабий ойнаси бўлиб қолишини орзу 
қиламиз”.

Иброҳим Ғафуровнинг “Юрак — аланга” 
китобидан ўрин олган теран ва гўзал мақола-
лардан бири — атоқли адиб Абдулла Қаҳҳор 
ҳақидаги “Қалбнинг кимё тоши”ни ҳар сафар 
қайта-қайта ўқиб, ҳузур қиламан. Назаримда, 
адабиётшунос ва тақризчилар ёзган, Абдулла 
Қаҳҳорга бағишланган анча-мунча мақолалар 
орасида энг сараларидан бири шу. Муаллиф 
ҳайрат билан ёзганидек: “Қандай гўзал мамла-
кат бу абадий сиймолар мамлакати!”.

Иброҳим Ғафуров китобларини, мақола-
ларини ўқиганим сайин у билан учрашиш ва 
суҳбатлашиш истаги пайдо бўлди. Лекин бу 
иштиёқ ҳадеганда амалга ошавермади. Ибро-
ҳим акани кўп марта Абдулла Қаҳҳорнинг уй-

музейида бўладиган хотира кечаларида учратар 
эдим. Лекин гап-сўзимиз салом-аликдан нарига 
ўтмасди. Тўғриси, яхши маънода Иброҳим ака-
дан ҳайиқар эдим. У ҳақидаги яхши ва ибратли 
гапларни Кибриё Қаҳҳорова, Озод Шарафидди-
нов ва устозим Неъмат Аминовдан кўп эшит-
ганман. Улар Иброҳим акани зукколиги, би-
лимдонлиги, камтар-камсуқумлиги, кўп китоб 
ўқиши, мумтоз ва замонавий адабиётни пухта 
билиши, моҳир таржимонлиги тўғрисида сами-

мият билан гапирар эди. Фақат уни Кибриё опа 
“мулло йигит” деб таърифлар эди. Бир суҳбатда 
Неъмат Аминов: “Иброҳим Ғафуровга қойил 
қолиш керак. Бир адабиёт институтининг иши-
ни бажаряпти”, деган. Бу гапни Озод ака ҳам 
мамнуният билан тасдиқлаб: “Директори ҳам, 
ходими ҳам ўзи”, деб ҳазил қилганди.

* * *
Тақдиримда машҳур газета — “Ўзбекистон 

адабиёти ва санъати” таҳририятида ишлаш 
ёзилган экан. Бош муҳаррир Одил Ёқубовнинг 
шарофати билан 1983 йил 19 апрелда газета-
нинг санъат бўлимида иш бошладим.

Бир куни мен орзиқиб кутган узоқ йиллик 
учрашув рўй берди. Бўлим мудири топшири-
ғи билан Иброҳим аканинг хонасига қайсидир 
муаллифнинг мақоласини олиб кирдим. Тартиб 
шунақа эди. Санъат бўлимидан тушадиган ма-
териаллар Иброҳим аканинг нигоҳидан ўтарди. 
Кейин котибиятга топшириларди...

Иброҳим Ғафуров китоб ўқиб ўтирган экан. 
Столи устида яна икки-учта китоб бор эди. Салом-
аликдан сўнг қўлимдаги мақолани узатдим. У ма-
қоланинг охирги саҳифасига, муаллифга қаради.

— Ўзингиз қачон мақола ёзасиз, оғайни, — 
деб сўради.

— Санъат янги соҳа бўлгани учун ҳозир ку-
тубхоналарга қатнаб, санъат турлари ва жанрла-
рини ўрганяпман, — дедим астагина.

— Чуқур ўрганинг санъат соҳасини. Жуда 
қизиқ ва ажойиб санъат олами. Яхши мутахассис 
бўлсангиз, қийналмайсиз. Санъат муассасалари-
да кўпроқ бўлинг. Мутахассислар билан тез-тез 
суҳбатлашинг. Санъатнинг турлари кўп. Айниқ-
са, кино, театр, рассомлик ва мусиқани яхши 
билсангиз, яхши ёзасиз. Ижод қилишни орқага 
суриб бўлмайди. Ёзинг. Ғайрат қилинг, ука...

Бу ҳам устоз Иброҳим Ғафуровдан олган яна 
бир жиддий сабоғим эди. Кейинчалик англаб 
етдимки, Иброҳим ака жуда тўғри маслаҳат бер-
ган экан. Газета сабаб яна бир улуғ устоз топган 
эдим...

* * *
Устоз бир мақоласида бундай дейди:  

“...Чингиз Айтматов ўз оқ кемаси, Эркин Воҳи-
дов ўз поэтик сайёраси билан машҳур бўлди”. 
Иброҳим Ғафуровнинг ўзи эса тафаккур ва 
фикр сайёраси билан адабиёт оламини бойит-
ди. У мақолаларидан бирида “Фикр адабиётини 
яратмоқчиман”, деб ёзган эди. Устоз ўз олдига 
қўйган шарафли вазифасини юксак даражада 
адо этди.

Беҳбудий, Фитрат, Чўлпон, Иззат Султон, 
Озод Шарафиддинов, Матёқуб Қўшжоновнинг 
юксак маҳорат билан яратиб кетган ижод мак-
таблари ёнида устозларга эҳтиром келтириб, ўз 
тафаккур ва фикр сайёрасини бунёд этди. Буни 
фақат қутлаш, устоз истеъдодига таҳсин айтиш 
керак.

Иброҳим ака адабиётга чуқур меҳр қўйиб, 
ўқиб-ўрганиш ва китобга жиддий муҳаббат 
қўйган кезларидаёқ вақтни жиловлаган, ундан 
жуда унумли, мўл-кўл фойдаланган. Баъзан 
вақтни ҳам ухлатиб қўйиб, ижод қилган бўлса, 
ажаб эмас. Вақтдан ўзига тегишли умрини орти-
ғи билан олганига шубҳа йўқ. Устоз ёзганидек: 
“Китоб ўқиш учун кўп вақт керак, кўп вақт аж-
ратиш керак”.

Бу тафаккур ва фикр сайёрасини топганимга 
ҳам қирқ йилдан ошди. Қирқ йилдирки, унинг 
атрофида айланаман, ижод сирларидан воқиф 
бўлишга интиламан, маънавий озиқ оламан, 
суқротона доно суҳбатларидан, ноёб фикрла-
ридан баҳраманд бўламан. Нима бўлганда ҳам, 
бу қутлуғ сайёрадан узоқлашмай, ўрганишга 
астойдил интиламан. Бу сайёра эса ўз салобати, 
куч-қудрати ва салоҳияти билан одамни суст 
торттиради. Ҳайбати босиб туради. Баъзан унга 
яқинлашолмай қийналиб юраман. Устознинг 
бағри кенг — Қизилқум чўлларидай бепоён. 
Мен — ташна, иштиёқманд ва тортинчоқ та-
лабани кечиради. Бу улуғ зот ёмонлик ва ҳасад 
қилганларни, кўнглини оғритганларнинг барча-
барчасини — каттадан-кичигигача ҳануз кечи-
риб келади. Иброҳим ака кечирган лаҳзаларида 
лиммо-лим, тўлиб-тошиб оқаётган сокин дарё-
ни эсга солади. Адабиётимизда, атрофимизда 
шундай бағрикенг, кечиримли, теран ва сокин 
дарё яна бормикан?.. Кечириш ҳам донишманд-
ликнинг олтин саҳифаси.

Мен бу улуғ дарёни ҳар гал зиёрат қилганим-
да руҳим юксалади, юрагим ҳайрат билан ура 
бошлайди. Ўша кун мен учун бахтли, ёруғ лаҳ-
заларни ҳадя этади. Узоқ вақт Иброҳим аканинг 
нурли сиймоси, оқ толалар ишғол эта бошлаган 
киприклари, қошлари кўз олдимдан кетмайди. 
Бу нурли чеҳра қайсидир кўҳна китобларда 
ўқиганим нуроний авлиёларнинг муборак сий-
мосини ёдга солади... Баъзан бу — китоблар 
сеҳргари, жаҳон адабиётининг фавқулодда би-
лимдони, ҳар бир сўзида донолик уфуриб тур-
ган файласуф чиндан ҳам авлиё, деб ўйлайман. 
“Авлиё авлиёлигидан белги беради” деган иб-
ратли гап бор. Иброҳим Ғафуровда эса авлиёлик 
белгилари сероб... Ёки Иброҳим Ғафуров Фри-
дрих Нитшенинг Зардўштимикан?..

“Мен шундай одамни севаманки, у қал-
бини тортиқ этади, у миннатдорлик кут-
майди ва миннатдорлик қилмайди: зотан, 
у мудом ўзини тортиқ этади ва аямайди 
ўзини”.

“Қўзғал, эй тубсиз фикр, менинг теранлик-
ларимдан ташқари чиқ”.

“Ўз кучингиз етмаган нарсаларни орзу қил-
манг”.

“Агар сиз юксакликка кўтарилмоқчи бўл-
сангиз, ўз оёқларингиздан фойдаланинг! Сизни 
кўтариб юришларига йўл қўйманг, бировнинг 
бошига ва елкасига ўтирманг” (“Зардўшт тавал-
лоси”дан).

“Маржону марваридлар эсланмаса ҳам бўл-
гай, ёқутлардан қимматроқ тургай донолик...

Қаердан бошланади донолик?! Ва қаердадир 
ақлнинг ўрни?”

“Ким юракка донолик ато этди, ким ақлга 
маъно берди?” (“Айюб нидоси”дан).

Устоз бунёд этган донолик ва ақл сайёраси-
нинг олтин пойдевори — КИТОБ!

Бу қутлуғ даргоҳнинг деворлари, тоши, 
нақшлари, ойналари ва эшиги ҳам китобдан 
бун ёд бўлган. Ҳайратли китоб қасри...

Қаср ҳовлисидаги катта боғда дарахтлар 
эмас, турфа китоблар барқ уриб ўсиб ётибди. 
Дарахтларнинг катта-кичик гуллари ҳам китоб-
га ўхшаб очилган.

Бу қутлуғ маконнинг қўрғони ҳам, ҳашама-
ти ва улуғлиги ҳам китоб. Бу муборак маконни 
ёритиб турадиган нур ҳам китоб.

Иброҳим Ғафуров ёзади: “Аллоҳ нурни 
яратган экан ва Ўзи ҳам шу нур ичида экан, ки-
тоб ҳам илмлар, ҳиссиётлар, ақлларнинг нурно-
масидир. Менинг ҳақиқатим шуки, одам китоб-
лар оламига шўнғимагунича ҳеч қачон сайқал 
топмайди. Китоблар инсон ҳаётининг хайрли 
поғоналаридир”. Бир ўринда устоз бундай дей-
ди: “Мен китоб ўқиш мақтанарли бир нарса деб 
билмайман. Одам нон ейиши, сув ичиши, ҳаво 
олиши билан ҳеч қачон мақтанмайди-ку, тўғри-
ми?”.

Устоз “Китоб ва шахс” мақоласида: “Китоб 
ақлга ҳам, юракка ҳам фаол таъсир кўрсатади: 
ақлни тўлдиради, юракнинг ҳиссиётлар дунёси-
ни бойитади, ранг-баранг қилади. Лекин китоб 
ўқиш ва китобдан ўз ҳаётий мақсадларида фой-
даланишнинг ёзилмаган қоидалари, тартиблари 
бор”, дейди.

“Устоз, шахсий кутубхонангизда тахминан 
қанча китоб бор?” деган саволимизга, у бундай 
жавоб берган: “Ҳисоблаб чиққан эмасман. Уч 
уй китобим бор. Улар орасида ҳали ўқилмаган-

лари ва қайта ўқиладиганлари кўп. Ҳаракатсиз 
ётган китоблар жигаримни эзади. Қўлимда, кўк-
симда дуога очилган ибодатдаги кафтдай очи-
либ турса, китоб ўз хизмат вазифасини ўтаяпти, 
дейман”.

Иброҳим Ғафуров ва китоб, адабиёт ва 
китоб ўта ноёб ҳодисалар. Туганмас, боқий 
хазинага ўхшайди. Ёзган сайин ёзгинг кела-
веради. Хазина тўла қудуққа ўхшайди. Ибро-
ҳим Ғафуров бунёд этган маънавий-бадиий 
илм дорилфунунининг илдизини топиш, 
сирларини билиш мушкул вазифа. Бу ҳоди-
сани ўрганиш ва тадқиқ қилиш мутахассис 
ва олимларнинг, қолаверса, ижодкорларнинг 
ҳам ишидир. Бундан адабиёт, китоб ва ёш 
ижодкорлар, адабиётга меҳр қўйган мухлис-
лар ютади, холос.

Бир суҳбатимизда устоз бундай деган:
— Энг зўр гап ва фикрни ҳазрат Нақшбанд 

айтган: “Дил ба ёру даст ба кор”. Бундан зўри 
йўқ. Мен шу ҳикматли фикрга доимо амал қи-
ламан...

Иброҳим Ғафуровнинг истеъдоди ва меҳнат-
кашлигига Ўзбекистон халқ шоираси раҳматли 
Ойдин Ҳожиева ниҳоятда топиб баҳо берган 
эди: “Иброҳим ака ипак қуртига ўхшаб тиним-
сиз ишлайди. Асаларига ўхшаб заҳмат билан 
бол йиғади”.

Эркин Воҳидов эса устознинг туғилган ку-
нида: “Иброҳимжон адабиётшунос бўлмагани-
да, албатта, шоир бўларди”, деган эди.

Абдулла Орипов бир суҳбатда эътироф этга-
нидек: “Иброҳим Ғафуров туғма донишманд”.

* * *
Ўзбекистон Қаҳрамони Иброҳим Ғафуров-

нинг “Янги аср авлоди” нашриёти томонидан 
чоп этилган 8 жилдли китоблари ҳам юқорида-
ги фикрларнинг ёрқин исботидир. Худди Абдул-
ла Қодирий, Чўлпон, Ойбек, Одил Ёқубов, Саид 
Аҳмад, Эркин Воҳидов, Абдулла Орипов, Омон 
Матжон, Ҳалима Худойбердиева асарлари каби 
Иброҳим Ғафуров асарлари, юксак таржимала-
ри бир юз йилликдан иккинчи юз йилликка қут-
луғ қадамлар билан ўтди. Ўзбек адабиётидан 
ўзининг мустаҳкам ўрнини топди. Бу умрбоқий 
китоблар янги Ўзбекистоннинг янги авлодла-
рини, фарзандларини тафаккурнинг гуллаган 
бўстонларига чорлаб туришига ишонамиз. Ада-
биётнинг янги-янги илм сирлари билан улар-
нинг қалбларини нурлантиради.

Иброҳим Ғафуровнинг саккиз жилдли ки-
тоблари — унинг заҳматли, фидойи ва меҳнат-
каш умрига қўйилган бебаҳо ҳайкал. Иброҳим 
Ғафуровнинг бу китоблари ўзбек адабиётининг 
салкам етмиш йиллик даврини қамраб олган бў-
либ, адабиётнинг ёруғ ва жозибадор ойнасидир. 
Унда адабий жараённинг ютуқлари, юксалиш-
лари, изланишлар, оқсашлар ҳамда адабиётга 
айнан шу даврларда кириб келган катта бир ис-
теъдодли авлод ҳақидаги таҳлилий мақолалар, 
янгича қарашлар, янгича таҳлиллар, қисқаси, 
адабиётнинг ўзига хос бебаҳо, қизиқарли маъ-
лумотларга бой энциклопедияси, десак асло 
муболаға бўлмайди. Бу китоблар янги Ўзбекис-
тоннинг янги адабиёти ҳам гуллаб-яшнашидан 
ҳаётий далолат ва ёрқин мисолдир.

Давримиз мутафаккири Иброҳим Ғафуров 
ва китоб мавзуси боқийлиги, кенглиги, долзарб-
лиги билан бир мақолага сиғмаслиги аён бўлиб 
қолди...

Устозга меҳр-муҳаббатимизни яна бир бор 
изҳор этиб, Президентимизнинг Иброҳим 
Ғафуров ҳақидаги нурли фикрларини бирга 
ўқиймиз:

“Мен муҳтарам Иброҳим ака тимсолида На-
воий ҳазратлари каби пок юракли, олижаноб ва 
матонатли инсонни кўраман. Шу боис, устоз 
адибимизга “Ўзбекистон Қаҳрамони” деган 
юксак унвон бериш тўғрисидаги фармонга хур-
сандчилик билан имзо чекдим.

Иброҳим Ғафуров ўзининг беқиёс ижодий 
ва ижтимоий фаолияти билан эл-юртимизга 
жуда катта хизмат қилган улуғ замондошимиз-
дир. Ишонаманки, у киши бундан кейин ҳам 
ўзининг янги-янги гўзал ва баркамол асарлари 
билан барчамизни, бутун халқимизни хушнуд 
этади”.

китобИброµим ¢афуров 
ва

Тафаккур чархи

Иброҳим Ғафуров ва 
китоб, адабиёт ва китоб 
ўта ноёб ҳодисалар. 
Туганмас, боқий хазинага 
ўхшайди. Ёзган сайин 
ёзгинг келаверади. Хазина 
тўла қудуққа ўхшайди. 
Иброҳим Ғафуров бунёд 
этган маънавий-бадиий илм 
дорилфунунининг илдизини 
топиш, сирларини билиш 
мушкул вазифа. 


